
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

O‘zbekiston Respublikasi Konstitutsiyasining 109-moddasi 15-bandi va 
124-moddasiga asosan hamda xalq deputatlari Toshkent shahar Kengashining 
qaroriga muvofiq, Shavkat Buranovich Umurzakov Toshkent shahar hokimi 
lavozimiga tayinlansin.

O‘zbekiston Respublikasi Prezidentining
F A R M O N I

Sh.B.UMURZAKOVNI TOSHKENT SHAHAR HOKIMI 
LAVOZIMIGA TAYINLASH TO‘G‘RISIDA

TOSHKENT SHAHRI ULKAN 
O‘ZGARISHLAR ARAFASIDA

O‘zbekiston Respublikasi Prezidenti Shavkat Mirziyoyev 3-aprel kuni xalq deputatlari Toshkent shahar 
Kengashining navbatdan tashqari sessiyasida ishtirok etdi. Shuningdek, davlatimiz rahbari poytaxtda olib 

borilayotgan bunyodkorlik ishlari, yangi ta’lim va turizm obyektlarida yaratilgan sharoitlar bilan tanishdi, Yangi 
Toshkent shahrining ilk inshootlari qurilishini boshlab berdi.

O‘zbekiston Respublikasi Prezidenti Matbuot xizmati surati.

Oliy Majlis Senatida

Mahalliy vakillik organlari:

TAJRIBA VA TAHLIL
Ma’lumki, Oliy Majlis Senatining Hududiy vakillik organlari faoliyatini 

o‘rganish markazi tashabbusi bilan xalq deputatlari mahalliy Kengashlari 
faoliyatini yanada takomillashtirish, ijobiy tajribalarni keng ommalashtirish 
hamda hamkorlikni rivojlantirish maqsadida o‘zaro tajriba almashinuv yo‘lga 
qo‘yilgan.

Asr — yigirma birdir. Yigirma to‘rtdir sana.
Dunyo alg‘ov-dalg‘ovu xavf-xatar ko‘pdir yana.
Turfa davlatlar aro qaltis obu havodir,
Boshida ming bir tashvish, ming bir o‘y va xavotir —
Yo‘lboshchi el kezadi. El dardini sezadi.
Mahallama-mahalla, xonadonma-xonadon — 
Yo‘lboshchi el kezadi.
Bahor kechikdi bu yil. El ham ichikdi bu yil,
Orzu-niyatlar mo‘ldir katta-kichikda bu yil.
Manzil-bamanzil yurib, ko‘ngilma-ko‘ngil kirib —
El hayotu turmushin o‘z ko‘zi bilan ko‘rib,
Aytmangizkim: shunchaki kezib yurar el aro,
Kezib ham sezib yurar har taqdir, har dil aro.
El-ulus shodu xandon, bari el lolu hayron:
Bunaqasi bizlarda bo‘lmagandir hech qachon!
El holini el kezib bilsa bo‘lar ekan-ku!
Bilsa bo‘lar ekan-ku! Qilsa bo‘lar ekan-ku!

Prezident gaplari — bir millatning dardlari,
Prezident dardlari — elning dardlar daftari.
O‘zbek, ro‘yi jahonda ovozang yo‘qolmadi,
Sha’ningga otilmagan bir tosh yo o‘q qolmadi.
Nursiz paykallar aro egilib ertayu kech,
Sabr kosang to‘ldi-yu, kosang oqarmadi hech!
G‘arib, tiyra uylaring nurga to‘lar ekan-ku!
Qilsa bo‘lar ekan-ku! Qilsa bo‘lar ekan-ku!

Bu kunlarga biz yillar, ko‘p yo‘llar yurib keldik,
O‘zimizni o‘tga ham, cho‘qqa ham urib keldik.
Haqsizlikni garchi ko‘p ko‘ribmiz, birodarlar,
Yangi O‘zbekistonda turibmiz, birodarlar!
Sirdaryo, Sayxunobod — har mahalla-ko‘y obod,
Bo‘lmog‘i-chun har ko‘ngil, ongu fikru o‘y — obod,
Eng avvalo, har bir qalb, dilni uyg‘otish kerak,
Har kishini, hammani, elni uyg‘otish kerak!
Cheksiz dashtu qirlarga ko‘klam kelmayin hali,
Navro‘ziy nasimlaring mayin yelmayin hali —
Surxondan to Xorazm — mahzun ko‘ngillargacha,
Munis muallimalar — opa-singillargacha —
Milyon-milyon dillarga bahor kelar ekan-ku!
Qilsa bo‘lar ekan-ku! Qilsa bo‘lar ekan-ku!

Qalamqosh qaldirg‘ochlar — elchi egachilaring,
Qayga ketdi deb so‘rar “O‘qchi”, “Egarchi”laring?1 
Ikkovi bir egarni minib ketdi, der birov,
Qodiriy muzeyiga tinib ketdi, der birov.
Moziy ishlari garchi g‘ayridir, g‘ayirlidir,
Unga qaytib ish ko‘rmoq hamisha xayrlidir.
Yetsin deb avlodlarga bu o‘tinch, iltimosni,
Men “O‘tkan kunlar”ingdan oldim bu iqtibosni.
Tong sahar ko‘rsangizkim — bo‘lmish bir shahar paydo,
Kimni etmas, yoronlar, ko‘rkam bu shahar shaydo!
Butun el shodu xandon, xalqu xaloyiq hayron:
Bundayin mo‘jizani ko‘rganmi hech bir zamon?
Hamshaharlar, mehmonlar barcha birday hayratda:
Xalq uchun, Vatan uchun bu bir sharaf, albatta!
El egasi el kezar — saylabmas yo saralab,
El bilan suhbat qurar el aro, el oralab.
Yetti qat falaklarni ko‘zlab bo‘ylar ekan-ku,
Osmono‘par “siti”lar qursang bo‘lar ekan-ku!

Bor-yo‘g‘i olti yilmi, yetti yil bundan burun,
Bir maktabga kirolmay talashgan edik o‘rin.
Rufat Risqiyevdan dil armonlarin so‘rgaysiz, 
So‘ng Bahodir Jalolning maktabin bir ko‘rgaysiz.
Oru nomus, matonat zamonidir bu zamon,
Bunda el-yurt mushtlari kamol topgay begumon.
Kapalakday qizimiz Diyora Keldiyorning —
Zafari sharafidir aslida el-diyorning.
Bayrog‘ingni har uyga ilsa bo‘lar ekan-ku!
Qilsa bo‘lar ekan-ku! Qilsa bo‘lar ekan-ku!

Men davru zamonimni she’rga solsam, avvalo,
Tavallo aylab kelar jadid bobom Tavallo:
Biz yetmagan kunlarning g‘oyasini asrangiz,
Yaratganning Yerdagi soyasini asrangiz!
Ey sen, olamga sochgan yog‘du, nur-ziyo, Vatan —
Boborahim Mashrabday aziz, avliyo, Vatan!
Har zarrai tuprog‘ing — pand-hikmat maktabidir,
Har o‘g‘il-qiz, qarog‘ing — bu Ibrat maktabidir.
Yosh ko‘ngillar she’r aytib zavqqa to‘lar ekan-ku!
Qilsa bo‘lar ekan-ku! Qilsa bo‘lar ekan-ku!

El kezar bedor, uyg‘oq mamlakatning egasi —
Ne bo‘lar deb bu xalqning, bu millatning ertasi?
Jizzax qo‘zg‘olonlari shunchaki tarix emas —
O‘n olti ming dog‘ingdir — bag‘ringdan mangu ketmas.
Ey, yangi zamonlarning beklari, to‘ralari,
Esdan chiqdimi qullik, qaramlik to‘rvalari?
Ey, Vatanda o‘zi xon — ko‘lankasi maydonlar,
Sizni bedor etmasmi shahidlar to‘kkan qonlar?!
Ne bo‘lar deb bu xalqning, bu millatning ertasi —
El kezar uyg‘oq, bedor mamlakatning egasi.
Ollohdan inoyatdir — gar dilda diyonatdir,
Loqaydlik — xiyonatdir, Vatanga xiyonatdir!
Dunyoni ushlab turgan uyg‘oq dillardir asli,
Uyg‘oq dillar deganim — uyg‘oq ellardir asli.
Ammo ro‘yi zaminda jaholat ham uxlamas,
Razolat ham bedordir, qabohat ham uxlamas.
Hukmdor bedor bo‘lsa — millat gullar ekan-ku!
El-yurt bilar ekan-ku! Qilsa bo‘lar ekan-ku!

O‘zbek o‘z Rahnamosin “Ota” deb kelgan doim,
Shu ellar, shu yurtlarni O‘zing asra Xudoyim!
Yo‘lboshchi el kezadi — goh poyezd, goh piyoda,
Bunday Vatan yo‘q boshqa Yer yuzida, dunyoda.
Uyg‘oq minorlaringdan yangragan azonlaring
Sehridan jimirlagay yulduzli osmonlaring.
Muborak kunlar aro butun xalq — bir ko‘zu qosh,
Muftiy hazratlari ham Yo‘lboshchiga safardosh:
Shunday zamonga yetdik armonlar davomida,
Duolar ketar qator vagonlar maromida.
Rizqu barakasini O‘zi yo‘llar ekan-ku!
Xalqim degan zotlarni Haq ham qo‘llar ekan-ku!
Xalq ham qo‘llar ekan-ku! 
Har kuningga shukrlar qilsang bo‘lar ekan-ku!
Bilsang bo‘lar ekan-ku!

Sirojiddin SAYYID,
O‘zbekiston xalq shoiri.

Ehtirom

XALQIM DEGAN 
ZOTLARNI HAQ HAM 
QO‘LLAR EKAN-KU!..

1 Eski Toshkentning O‘qchi,  Egarchi mahallalari.

Xususan, kuni kecha xalq deputatlari 
Toshkent shahar, tuman Kengashlari faoliyati 
bilan tanishish maqsadida poytaxtimizda 
bo‘lib turgan Jizzax viloyati, tuman (shahar) 

Kengashlari deputatlari va kotibiyat 
xodimlaridan iborat delegatsiya parlament 
yuqori palatasida bo‘lib, Senat faoliyati bilan 
yaqindan tanishdi.

Davlatimiz rahbari xalq 
deputatlari Toshkent shahar 
Kengashining navbatdan 
t ashqa r i  sess i yas i dag i 
so‘zining avvalida poytaxt 
jamoatchiligi bilan ko‘rishib 
turganidan mamnunligini 
ta’kidlab, bugungi kundagi 
dolzarb masalalarga to‘xtaldi. 
Dunyodagi, jumladan, hamkor 
davlatlardagi vaziyatning 
i q t i sod iyo t im izga,  aho l i 
daromadlariga salbiy ta’sirini 
kamayt i r ish eng muhim 
vazifalardan ekani ta’kidlandi.

— Har qanday bino tashqi 
ta’sirlarga bardosh berishi 
uchun un ing poydevor i 
mustahkam bo‘lishi shart. 
Mamlakatimiz poydevori, 
bu — mahalla. Mahallaning 
iqtisodiy zamini mustahkam 
bo‘lsa, odamlar daromadi 
ko‘payib, yaxshi yashashga 
uyi, bolasini o‘qitishga sharoiti 
bo‘lsa, ertangi kuni uchun 
xot i r jam bo‘ lsa,  shunda 
barqarorlik, taraqqiyot bo‘ladi, 
— dedi Shavkat Mirziyoyev.

Shu nuqtayi nazardan, 
mutasaddilar faoliyatidagi 
sustkashliklar, tumanlarda 
i s h g a  s o l i n m a y o t g a n 
imkoniyatlar ko‘rsatib o‘tildi.

M a s a l a n ,  To s h k e n t 
shah r i da  l oy i ha  q i l i sh 
i s tag idag i  i nves to r  va 
tadbirkor lar  ko‘p.  Lekin 
buning uchun yer kam. 
Foydalanilmayotgan joylarni 
davlat ro‘yxatidan o‘tkazish, 
979 ta yer uchastkasini 
auksionga chiqarish, qishloq 
xo‘jaligidan sanoat va aholi 
punkti toifasiga o‘tgan 175 
gektarlik yerni berish orqali 

u larga sharo i t  yarat ish 
mumkin.

Yangihayot tumanida 764 
gektar yerda “Yangi avlod” 
maxsus sanoat zonasi tashkil 
etilmoqda. Xorijiy va mahalliy 
tadbirkorlar u yerda 2,5 
milliard dollarlik loyihalarni 
amalga oshirish bo‘yicha taklif 
bildirgan. Bu hududda yanada 
ko‘proq loyihalarni joylashtirib, 
o‘n minglab ish o‘rni ochish 
imkoniyati bor.

Iqtisodiy faol aholidan 80 
mingi ishga muhtoj. Shu bilan 
birga, poytaxtdagi korxona va 
tashkilotlarda 98 ming bo‘sh 
ish o‘rni mavjud.

J a m o a t  x a v f s i z l i g i n i 
ta’minlash, j inoyatchilikni 
jilovlash ishlarini ham yangi 
yondashuv asosida qayta 
ko‘rib chiqish zarur.

Toshkent shahri aholisi 
turmushini yanada yaxshilash 
uchun bu kabi qilinadigan 
ishlar juda ko‘p. Shu bois 
sessiyada tashkiliy masala 
ko‘rildi. Davlatimiz rahbari 
Toshkent shahar hokimi 
vazifasini bajarib kelayot
gan Shavkat Umurzoqov 
nomzodini poytaxt hokimi 
lavozimiga tavsiya etdi.

Sh. Umurzoqov 1979yilda 
Toshkent shahrida tug‘ilgan. 
Ko ‘p  y i l la r  p rokura tura 
tizimida ishlagan. 2018 — 
2023-yillarda “O‘zavtosanoat” 
a k s i y a d o r l i k  j a m i y a t i 
boshqaruvi raisi bo‘lgan. U 
o‘tgan yil martdan buyon 
Toshkent shahar hokimi 
vazifasini bajarib kelmoqda. 
Mahalliy Kengash deputatlari 
ham bir yil davomida uning 

ishiga baho berish uchun 
yetarli imkoniyatga ega bo‘ldi.

X a l q  d e p u t a t l a r i , 
jamoatchilik vakillari so‘zga 
ch iq ib ,  nomzod haq ida 
fikrlarini bildirdi. Ovozga 
qo‘yish natijalariga ko‘ra 
Shavkat Umurzoqov Toshkent 
shahar hokimi etib tasdiqlandi.

Prezident  Toshkentda 
natija qilish uchun imkoniyat 
ham, resurs ham, sharoit ham 
yetarli ekani, buning uchun 
shahar va tuman hokimlari, 
iqtisodiy kompleks vakillari 
uyg‘onib, katta marralar olib, 
qattiq ishlashi kerakligini 
ta’kidladi.

Y i g ‘ i l i s h d a  s h a h a r n i 
iqtisodiy-ijtimoiy rivojlantirish 
imkoniyat lar i  Yunusobod 
tumani misolida tahlil qilindi.

So‘nggi yetti yilda tumanga 
1 milliard 700 million dollar 
xorijiy investitsiya kiritilib, 
korxona, savdo va xizmat 
ko‘rsatish obyektlari 3,5 
mingtaga, ish o‘rinlari 20 
mingtaga ko‘paydi. 6 ming 
xonadonli yangi uy-joylar 
qur i ld i ,  8 mingta yangi 
o‘quvchi o‘rni tashkil qilindi, 3 
ta oliygoh ochildi.

Yunusobod hududi bo‘yicha 
Toshkent shahrida birinchi, 
aholi soni bo‘yicha esa ikkinchi 
o‘rinda turadi. Tumanda 64 ta 
mahalla bo‘lib, 376 ming aholi 
istiqomat qiladi.

Hudud soliq tushumlari 
hajmi bo‘yicha yetakchi. 
Lekin ahol i  jon boshiga 
h i s o b l a g a n d a  y u q o r i 
emas. Tumanning poytaxt 
sanoatidagi ulushi eng oxirgi 
o‘rinda.

Shulardan kelib chiqib, 
aholi daromadlarini oshirish 
bo‘yicha ishga solinmagan 
imkoniyatlar ko‘rsatib o‘tildi.

Xususan,  Yunusobod 
tumanidagi 9 ta bank filiali yirik 
mijozlari bilan 64 ta mahalla 
o‘rtasida “ko‘prik” bo‘ladi. 
Ulardagi oilalar daromadi 
ko‘paysa, bank mijozi bo‘lgan 
tadbirkorning mahsulotiga 
talab oshadi. Bundan tadbirkor 
ham, bank ham foyda ko‘radi.

Endi banklarga odamlar 
daromadini ko‘paytirish, tuman 
iqtisodiyotini barqaror o‘stirish 
bo‘yicha yangi mas’uliyat 
belgilanadi. Ish o‘rni yaratgan 
mijozlarga kredit foizi tushirib 
boriladi. Hokim yordamchilari 
esa ishsizlarni tadbirkorlar 
talabi asosida o‘qitadi.

Mutasaddilarga bu borada 
“Yunusobod tajribasi”ni yo‘lga 
qo‘yish bo‘yicha ko‘rsatmalar 
berildi.

Yunusobod poytaxtning 
eng qulay qismida joylashgani 
uchun “o ‘s ish  nuqtas i ” 
biznes ekanini hayotning 
o‘zi ko‘rsatib beryapti. Yangi 
inves titsiyalar oqimiga sharoit 
yaratish maqsadida eskirgan 
qiyofadagi yoki davlat idoralari 
joylashgan binolar o‘rnida 
zamonaviy savdo, xizmat va 
ovqatlanish loyihalarini amalga 
oshirish mumkin. Natijada 7 
mingta yuqori daromadli ish 
o‘rni ochiladi.

Yer  o ‘ ta  chek langan 
sharoitda bor infratuzilmani 
vertikal o‘stirish orqali sanoat 
va savdoni r ivoj lantir ish 
zarur. Xususan, dehqon 
bozorlarini qavat-qavat usulda 

kengaytirish uchun sharoit bor. 
Shuningdek, kichik sanoat 
zonasidagi bino-inshootlarni 
3-4 qavat qilib qayta qurish 
hisobiga qo‘shimcha 200 ming 
kvadrat metr hosil bo‘ladi.

Ijtimoiy sohada xususiy 
s h e r i k l i k  l o y i h a l a r i n i 
ko‘paytirish orqali ham mingta 
ish o‘rni yaratsa bo‘ladi. 
Masalan, 7sonli  shahar 
shifoxonasi uchun yangi bino 
qurilsa, bo‘shaydigan yerda 
koreyalik investorlar 420 o‘rinli 
ko‘p tarmoqli klinika qurish 
tashabbusini bildirgan.

Umuman, o‘rganishlar 
asosida Yunusobodda 600 
million dollar investitsiya, 35 
mingta yuqori daromadli ish 
o‘rni imkoniyatlari aniqlangan.

H u k u m a t g a  b a r c h a 
t uman la rn i  shu  ta rzda 
o‘rganib, Toshkent shahrida 
250 ming yuqori daromadli ish 
o‘rni yaratish, 2 milliard dollar 
sarmoya jalb etish choralarini 
ko‘rish topshirildi.

Sanoat ,  in f ra tuz i lma, 
tadbirkorlik va kommunal 
sohalarda ilg‘or xorijiy tajribani 
joriy etish vazifasi qo‘yildi.

Mahallalardagi obodlik 
masalasiga ham alohida 
e’t ibor qarati ldi. Mahalla 
raislari va nuroniylar milliy 
qadr iyat lar imizn i  t ik lab, 
ko‘cha bo‘ylari va hovlilarda 
gulu rayhonlar ekish, daraxt 
o‘stirish, ishkomlar qilish, 
ozodalik ishlariga bosh-qosh 
bo‘lishi zarurligi aytildi.

D a v l a t i m i z  r a h b a r i 
b u  b o r a d a g i  f a o l l i k n i 
rag‘batlantirish maqsadida 
tanlov o‘tkazib, yil yakuni 
bilan eng namunali mahallaga 
elektromobil sovg‘a qilish 
taklifini bildirdi. Bu taklif 
olq ish lar  b i lan  qo ‘ l lab-
quvvatlandi.

Yig‘ilish so‘ngida Prezident 
xalq deputatlari, mahalla 
raislari, ziyolilar va yoshlar 
bilan muloqot qildi.

Shundan so‘ng Prezident 
S h a v k a t  M i r z i y o y e v 
Yunusobod  tuman idag i 
5-umumta’ l im maktabida 
bo‘ldi. “O‘zbekiston — 2030” 
strategiyasida ta’lim tizimi 
islohotlari eng birinchi vazifa 
etib belgilangan. Bu boradagi 
muhim masalalardan biri — 
o‘quvchi o‘rinlarini ko‘paytirish.

Davlatimiz rahbari yangi 
muassasalar barpo etish bilan 
birga, mavjud maktablarning 
o‘ziga qo‘shimcha qavat yoki 
yonidan bino qurish maqsadga 
muvofiqligini aytgan edi.

Mazkur 5-maktab ilgari 960 
o‘rinli edi. Lekin o‘quvchilar 
soni 2 mingdan oshardi. Shu 
bois o‘tgan yili rekonstruksiya 
qilinib, qo‘shimcha binolar 
qurildi. Natijada 1 ming 700 ta 

qo‘shimcha o‘rin paydo bo‘ldi.
Maktabda 65 ta o‘quv, 12 

ta chet tili va 5 ta kompyuter 
xonasida zamonaviy sharoitlar 
yaratildi. O‘quvchilarni aniq 
fan la r,  muhand is l i k  va 
texnologiyalarga qiziqtiruvchi 
STEMlaboratoriya va sport 
zali zarur anjomlar bilan 
ta’minlandi, kovorking va 
rekreatsiya hududi tashkil 
etildi. Maktab kutubxonasida 
5 ming 800 dan ortiq ilmiy va 
badiiy adabiyotlar bor.

Bugun maktabda 2 ming 
600 nafarga yaqin o‘quvchilar 
ta’lim olmoqda. O‘tgan yili 165 
nafar bitiruvchidan 163 nafari 
oliy ta’limga o‘qishga kirgan.

Yurtimizda o‘g‘il-qizlarni 
y o s h l i g i d a n o q  k a s b g a 
yo‘naltirishga katta ahamiyat 
qaratilmoqda. 5-maktabda 
ham yuqori sinf o‘quvchilari 
tikuvchilik, pazandachilik, 
yog‘och va metall ga ishlov 
berish ko‘nikmalarini o‘rganyapti. 

P r e z i d e n t  u s h b u 
to‘garaklardagi sharoitlarni 
ko‘zdan kechirdi. 

Toshkent shahri direktorlar 
kengashi  a ’zo lar i  b i lan 
suhbatda o‘qituvchilar mehnati 
va hurmati haqida so‘z bordi.

— Shunday vaqtlar bo‘ldiki, 
pedagoglikka e’tibor susayib 
ketdi.  Hozir bu sharaf l i 
kasbning nufuzini tiklash, 
ularni moddiy rag‘batlantirishga 
harakat qilyapmiz. Yangi 
Toshkent shahri qurilishini 
ham Pedagogika universiteti 
binosiga poydevor qo‘yishdan 
boshlamoqchimiz. Chunki 
yangi O‘zbekistonning birinchi 
zamini — o‘qituvchilar. Shuning 
uchun ular doim o‘z ustida 
ishlashi, bilim va uslublarini 
rivojlantirib borishi kerak, — 
dedi davlatimiz rahbari.

M a k t a b n i n g  y a n g i 
i m k o n i y a t l a r i d a n  t o ‘ l a 
foydalanish, ta’lim sifatini 
Prez ident  maktab la r iga 
yaqinlashtirgan tarzda oshirish 
bo‘yicha ko‘rsatmalar berildi.

Davlatimiz rahbari Toshkent 
shahridagi 1-bolalar musiqa 
va san’at maktabini ko‘zdan 
kechirdi.

M a k t a b  o ‘ t g a n  y i l i 
respublika budjeti mablag‘lari 
hisobidan bunyod etilgan. 250 
o‘quvchiga mo‘ljallangan. Joriy 
o‘quv yilida 1sinfga 145 nafar 
o‘g‘il-qiz qabul qilingan.

Bu yerda yoshlar  12 
yo‘nalish bo‘yicha maktabdan 
t a s h q a r i  t a ’ l i m  o l a d i . 
O‘quvchilar ijodiy imtihonlar 
asosida saralab olinadi.

Ellikka yaqin o‘quv va 
kompyuter xonalari, tadbirlar 
zalida shinam sharoit lar 
yaratilgan. Kutubxonada 5 ming 
500 dan ortiq o‘quv adabiyoti va 
notalar jamlangan.

O‘zbekiston Respublikasi
  Prezidenti     Sh. MIRZIYOYEV

Toshkent shahri,
2024-yil 3-aprel

B u n i  f u q a r o  A . 
Muhitdinovaning murojaati 
misolida ham ko‘rish mumkin.  

A y o l n i n g  m u r o j a a t i 
Senatning Xotinqizlar va 
gender tenglik masalalari 
qo‘mitasi nazoratiga olingan 
bo‘lib, u qisqa fursatda har 
taraflama o‘rganib chiqildi. 

Ma’lum bo‘ l ishicha, A. 
Muhitdinovaning turmush 
o ‘ r tog ‘ i  va fo t idan so ‘ng 
q a y n o n a s i  m u r o j a a t c h i 
farzandlari bilan yashab turgan 
xonadonni sotib yuborgan. 

Senator va hayot

YURTIMIZDA 
HECH KIM 

E’TIBORDAN 
CHETDA EMAS

Oliy Majlis Senati tomonidan jismoniy va 
yuridik shaxslar murojaatlari bilan ishlash 
yaxshi yo‘lga qo‘yilgan. Shu bois ham biron-bir 
murojaat e’tibordan chetda qolib ketayotgani 
yo‘q. Ya’ni aholi tomonidan yuborilayotgan har 
bir murojaat qonunda belgilangan normalarga 
muvofiq tegishli vazirlik va idoralar, mahalliy 
davlat hokimiyati organlari bilan hamkorlikda 
ko‘rib chiqilmoqda. Pirovardida aholi vakillarini 
qiynab kelayotgan ko‘plab muammolar o‘z 
yechimini topmoqda.

Shundan so‘ng ayol 2 nafar 
voyaga yetmagan farzandi 
bi lan uysiz qoladi. U olt i 
yil davomida majburlikdan 
farzandlari bilan qarindoshlari 
va yaqin tanishlar in ik ida 
yashab kelgan.

Ushbu masala yaqinda 
o‘z in ing i jobiy yechimini 
t o p d i .  S e n a t  q o ‘ m i t a s i 
hamda Yunusobod tumani 
hokimligining sa’y-harakatlari 
bilan A. Muhitdinovaga 2 xonali 
uy ajratildi.

“Xalq so‘zi”.

Qonunchilik palatasi Kengashida

Shu bois ayni paytda parlament 
t o m o n i d a n  y a n g i  t a h r i r d a g i 
Konsti tutsiya asosida mamlakat 
huquqiy-me’yoriy bazasini yangilash 
hamda mutasaddi  idora larn ing 
bu boradagi mas’uliyatini yanada 
oshirish yuzasidan tizimli choralar 
ko‘rilib, samarali parlament nazorati 
ro‘yobga chiqarilmoqda. Jumladan, 
mazkur vazifalarning o‘z vaqtida 
va sifatl i bajaril ishini ta’minlash 
maqsadida Oliy Majlis palatalarining 
2023-yi l  6-noyabrdagi Qo‘shma 
qarori bilan Qonunchilikni yangi 
tahrirdagi O‘zbekiston Respublikasi 
Konstitutsiyasiga muvofiqlashtirish 
bo‘yicha choratadbir lar dasturi 
tasdiqlandi.

Choratadbirlar dasturi 4 bo‘lim va 
30 banddan iborat bo‘lib, unda 50 dan 
ziyod qonunlarni Konstitutsiyaning 
yangi normalariga muvofiqlashtirish 
bo‘yicha aniq vazifalar belgilandi. 
U l a r n i n g  a m a l g a  o s h i r i l i s h i 
xalqimizning i j t imoiy va boshqa 
huquqlari himoyasi borasidagi ustuvor 
maqsadlarimizni ta’minlashga xizmat 
qiladi.

Shu ma’noda, Choratadbirlar 
dasturida ko‘zda tutilgan vazifalar 
ijrosi Oliy Majlis Qonunchilik palatasi 
Kengashi majlislarida har chorakda 
ko‘rib borilmoqda.

Navbatdagi majlisda ham Chora
tadbi r lar  dastur in ing i j ros i  har 
tomonlama muhokama qilindi.

Qayd etilganidek, o‘tgan vaqt 
mobaynida milliy qonunchilikni yangi 
tahrirdagi Konstitutsiya talablari 
asosida takomillashtirish, yangicha 
konstitutsiyaviy-huquqiy sharoitlarda 
davlat organlarining faoliyatini yo‘lga 
qo‘y ish,  fuqarolar  o ‘z hayot ida 
Asosiy  Qonunimizn ing xa lqchi l 
ruhini yaqqol his etishini ta’minlash, 
shuningdek, bu boradagi qonunchilik 
bazasini mustahkamlash maqsadida 
tizimli ishlar olib borilgan. Xususan, 
o‘tgan davrda dasturdagi 39 ta 
kichik banddan 26 tasining ijrosi 
ta’minlangan bo‘lib, ular doirasida 
3 ta qonun qabul qilindi, 2 ta qonun 
Qonunchi l ik palatasi tomonidan 
qabul qilinib, ma’qullash uchun Oliy 

Majlis Senatiga yuborildi hamda 
15 dan ziyod qonun loyihalari ishlab 
chiqildi.

Masa lan ,  “Yang i  t ah r i r dag i 
O ‘ z b e k i s  t o n  R e s p u b l i k a s i 
Konstitutsiyasi qabul qil inganligi 
munosabat i  b i lan  O ‘zbek is ton 
Respubl ikas in ing ayr im qonun 
hujjatlariga O‘zbekiston Respublikasi 
O l i y  M a j l i s i n i n g  f a o l i y a t i n i 
t akomi l l ash t i r i shga  qa ra t i l gan 
o ‘zga r t i r i sh  va  qo ‘sh imcha la r 
kiritish to‘g‘risida”gi, “O‘zbekiston 
Respubl ikas in ing ayr im qonun 
hujjatlariga fuqarolarning ijtimoiy 
himoyasini yanada kuchaytirishga 
q a r a t i l g a n  o ‘ z g a r t i r i s h  v a 
qo‘shimchalar kiritish to‘g‘risida”gi, 
“So l iq  va  bud je t  s i yosa t in ing 
2024-yi lga mo‘l jal langan asosiy 
yo ‘na l ish lar i  qabul  q i l inganl ig i 
munosabat i  b i lan  O ‘zbek is ton 
Respubl ikas in ing ayr im qonun 
h u j j a t l a r i g a  o ‘ z g a r t i r i s h  v a 
qo‘shimchalar kiritish to‘g‘risida”gi 
qonunlar shular jumlasidandir.  

B o s h  q o m u s i m i z  a s o s i d a 
q o n u n c h i l i k k a  k i r i t i l a y o t g a n 
bu  kab i  o ‘ zga r t i r i sh la r  yang i 

O‘zbekistonning o‘z oldiga qo‘ygan 
ustuvor  ma q s a d l a r i n i  a m a l g a 
o s h i r i s h g a ,  j a m i y a t n i  y a n a d a 
taraqqiy ettirishga, fuqarolarning 
e r k i n l i k l a r i ,  h u q u q l a r i  v a 
qonun iy  manfaa t la r i  to ‘ l aqon l i 
ta’minlanishiga xizmat qiladi.

Shu bilan birga, Kengash majlisida 
Choratadbirlar dasturida belgilangan 
ayrim vazifalarning ijrosiga mutasaddi 
vazi r l ik  va idora lar  tomonidan 
yetarlicha e’tibor qaratilmayotgani 
ko‘rsatib o‘tildi. Ayni paytga qadar 
13 ta bandning ijrosi yuzasidan 
tegishli ishlar amalga oshirilayotgan 
bo‘lsada, ulardan 7 tasining ijro 
muddati kechikayotganligi tanqid 
qilindi.

Qonunchilik palatasi qo‘mitalari 
o‘zlarining faoliyat yo‘nalishlaridan 
k e l i b  c h i q i b ,  C h o r a  t a d b i r l a r 
dasturidagi i jrosi kechikayotgan 
bandlarn ing bajar i l ish in i  qat ’ iy 
nazoratga olishi lozimligi qayd etib 
o‘tildi.

Kengash a’zolari tomonidan kun 
tartibidagi masala ma’lumot uchun 
qabul qilindi.

“Xalq so‘zi”.

MILLIY QONUNCHILIK YANGI TAHRIRDAGI 
KONSTITUTSIYAGA MUVOFIQLASHTIRILADI

Bugun yurtimizda yangi tahrirdagi Konstitutsiya 
asosida yangi ijtimoiy-siyosiy muhit shakllanmoqda, 
inson huquq va erkinliklarini himoya qilishning 
mutlaqo o‘ziga xos mexanizmlari hayotga tatbiq 
etilmoqda. Bu, o‘z navbatida, Konstitutsiyadagi har bir 
yangi normani amaldagi qonunchilikda aks ettirishni, 
jamiyatimiz va davlatimiz taraqqiyotining yaqin va uzoq 
istiqbolga mo‘ljallangan strategik maqsadlarini Bosh 
qomusimizdan kelib chiqib belgilashni hamda amalga 
oshirishni taqozo etadi.

TALABCHANLIK, MAS’ULLIK VA DAXLDORLIK HISSI

Javlonbek ERGASHEV, 
Qonunchilik palatasi deputati, O‘zLiDeP 
fraksiyasi a’zosi: 
— “Davlat mulkini ijaraga berish sohasidagi 

qonunchilikni buzganlik uchun javobgarlik 
kuchaytirilishi munosabati bilan O‘zbekiston 
Respub l ikas in ing  Ma’mur iy  javobgar l i k 
to‘g‘risidagi kodeksiga qo‘shimchalar kiritish 
haqida”gi qonun loyihasini ikkinchi o‘qishda 
ko‘rib chiqdik.

Ushbu  hu j j a tn ing  bugung i  kundag i 
zaruratiga to‘xtalib o‘tadigan bo‘lsak, qayd 
etish kerak, so‘nggi yillarda davlat mulkini 
tadbirkorlik subyektlari va boshqa shaxslarga 
ijaraga berishda muayyan choralar amalga 
oshirilmoqda. Biroq amalda davlat mulkidan 
samarali foydalanmaslik, uni ijaraga berish 
tartiblari buzilishi bilan bog‘liq qonunbuzarlik 
holatlari ham ortib boryapti. 

Mazkur qonun loyihasi bilan muammoli, 
qonunbuzilish holatlariga barham berilmoqda. 
Jumladan, unda davlat mulkini belgilangan 
tartibda ijara shartnomasi tuzmasdan ijaraga 
berish, ijaraga oluvchiga ijaraga berilgan davlat 
mulkini qabul qilib olishi, uning hududiga kirishi 
va foydalanishiga asossiz ravishda to‘sqinlik qilish 
yoki ijara shartnomasida ijaraga berilgan mulkning 
parametrlari va sonini kamaytirib ko‘rsatgan holda 
ijaraga berganlik kabi qoidabuzarliklar uchun 
ma’muriy javobgarlik belgilanyapti.

Qonun loyihasini ikkinchi o‘qishga tayyorlash 
jarayoniga jiddiy yondashildi. Bu bejiz emas. 

Chunki har tomonlama mukammal qonun 
qabul qilish — asosiy maqsadimiz. Shu bois 
ishchi guruhi yig‘ilishlaridagi muhokamalarda 
deputatlar va mutaxassislar tomonidan bildirilgan 
fikr va takliflar atroflicha ko‘rib chiqildi, loyihaga 
ular asosida tegishli o‘zgartirish va qo‘shimcha 
hamda bir qator tahririy tuzatishlar kiritildi.

Majlisda deputatlarning ko‘pchilik ovozi bilan 
qabul qilingan ushbu hujjat davlat mulkidan 
samarali foydalanishni ta’minlash, ijaraga 
oluvchi shaxslar huquqlari, erkinliklari hamda 
qonuniy manfaatlari ishonchli himoyasini 
kafolatlashga xizmat qiladi. 

Abdumalik AKRAMOV, 
Qonunchilik palatasi deputati, “Milliy 
tiklanish” DP fraksiyasi a’zosi: 
— Quyi palataning kuni kecha bo‘lib o‘tgan 

majlisida qizg‘in muhokama qilingan “Ma’muriy 
islohotlar doirasida ta’lim sohasida davlat 
boshqaruvi takomillashtirilishi munosabati bilan 
O‘zbekiston Respublikasining ayrim qonun 
hujjatlariga o‘zgartirish va qo‘shimchalar kiritish 
to‘g‘risida”gi qonun loyihasi Prezidentimizning 
tegishl i  farmonlari  hamda qarori  i j rosini 
ta’minlash maqsadida ishlab chiqilgan bo‘lib, 
unga ko‘ra, 3 ta kodeks va 23 ta qonunga 
o‘zgartirish va qo‘shimchalar kiritilmoqda. 
Jumladan, qonun hujjatlarida keltirilgan “Oliy 
va o‘rta maxsus ta’lim vazirligi”, “Innovatsion 
rivojlanish vazirligi”, “kasbhunar ta’limi”, “oliy 
o‘quv yurtlari” tushunchalari amaldagi qonun va 

Farmon talablariga muvofiqlashtir i lmoqda.
Vazirlar Mahkamasi huzuridagi Ta’lim sifatini 

nazorat qilish davlat inspeksiyasi tugatilganligi 
bois uning vazifa va funksiyalari tegishincha 
Maktabgacha va maktab ta’limi vazirligi hamda 
Oliy ta’lim, fan va innovatsiyalar vazirligi 
o‘rtasida taqsimlanyapti.

Moliyaviy mustaqillik berilgan oliy ta’lim 
tashkilotlariga bir qator vakolatlar berilmoqdaki, 
ular endil ikda pedagogik kadrlarni ta’ l im 
tashkilotlariga ishga qabul qil ish va ular 
faoliyatini baholash tartibini belgilaydi. O‘quv 
adabiyotlarini tayyorlash va nashr qilishni 
tashkil etib, davlat oliy ta’lim muassasalari o‘quv 
rejalari, o‘quv dasturlarini kasbiy standartlar 
asosida tasdiqlaydi. 

Yana bir ahamiyatli jihati, ta’lim tashkilotlarini 
a t testats iya va davlat  akkredi tats iyasi , 
shuningdek, kompleks va maxsus davlat 
akkredi tats iyasidan o ‘ tkazishning yangi 
mexanizmi joriy etilmoqda. 

Albatta, bularning barchasi ta’lim sifatini 
monitoring qilish va ta’minlash bo‘yicha huquqiy 
mexanizmlar yanada mustahkamlanishiga 
xizmat qiladi. Zero, yoshlarimizning sifatli bilim 
olishlariga zarur shartsharoit yaratish, ularning 
salohiyatlarini ro‘yobga chiqarish amalga 
oshirilayotgan islohotlarning ustuvor vazifasidir.   

Mohira XO‘JAYEVA, 
Qonunchilik palatasi deputati, Ekologik 
partiya fraksiyasi a’zosi:
— Qonunchilik palatasi majlisida muhim 

qonun loyihalari bilan birga o‘tgan haftada 
Prezident imiz rais l ig ida “Yashi l  makon” 
umummilliy loyihasi doirasidagi ishlar hamda 
chiqindilarni boshqarishni takomillashtirish 
masalalari bo‘yicha o‘tkazilgan videoselektor 
yig‘ilishida belgilab berilgan ustuvor vazifalarga 
ham alohida e’tibor qaratildi. Bu bo‘yicha mas’ul 
fraksiya rahbarining munosabatini ham eshitdik. 

Ta ’k id lash  jo izk i ,  yu r t im izda  darax t 
ekish, yashillik yaratish bo‘yicha o‘ziga xos 
tajriba shakllandi. Shu bilan birga, shahar 
infratuzilmasining rivojlanishi, uyjoy qurilishi, 

aholining o‘sishi bilan bog‘liq masalalar doirasida 
yashil qoplamalarni kengaytirishda ilg‘or xorijiy 
tajribalarni tatbiq etish maqsadga muvofiqdir.

Binobarin, davlatimiz rahbari yig‘ilishda 
Janubiy Koreya tajribasi asosida Toshkent 
viloyatida yaxshi tajriba boshlanganini qayd 
etib, uni barcha viloyatlarga tatbiq qilish bo‘yicha 
ko‘rsatmalar berdi. Bu tashabbus, aytish 
mumkinki, keng jamoatchilik vakillarini ushbu 
jarayonga yanada faol jalb etish, hududlarni 
ko‘kalamzorlashtirish ishlarini jadallashtirish va 
natijadorligini ta’minlashga xizmat qiladi.  

Belgilab berilgan vazifalarga ko‘ra endilikda 
yangi qurilishlar maydonining kamida 30 foiziga 
daraxt ekish majburiyati qo‘yilib, obyekt bu shart 
bajarilgandan keyingina foydalanishga qabul 
qilinadi. Xususan, bu yil topshiriladigan 2,5 mingta 
ko‘p qavatli uy hududining 30 foizida, 38 ta “Yangi 
O‘zbekiston” massivining har birida kamida 1 
gektardan yashil xiyobonlar, joylarda 444 ta yashil 
bog‘, 160 ta jamoat parki tashkil qilinadi, “Mening 
bog‘im” loyihasi ishga tushiriladi.

Aholi o‘rtasida yashillikni yanada keng 
targ‘ib etish, tashkilotlar tomonidan ekilgan 
ko‘chatlarning unibo‘sishi va to‘g‘ri parvarish 
qilinishiga alohida e’tibor qaratish bugungi kunda 
dolzarb bo‘lib, bu borada O‘zbekiston Ekologik 
partiyasining o‘rni va roli yuqori bo‘lishi zarurligi 
davlatimiz rahbari tomonidan alohida qayd etildi.

Albatta, ushbu jarayonda biz, deputatlar 
yanada faol bo‘lib, o‘z saylov okruglarimizda 
ta rg ‘ ibot  tadb i r lar in i  uyushqoql ik  b i lan 
uyushtirishimiz, ayniqsa, yoshlarda yashillikka, 
ona tabiatga mehr uyg‘otish, yosh avlodning 
ushbu yo‘nal ishdagi loyihalar ini  qo‘ l lab-
quvvatlashimiz maqsadga muvofiq. Shu bilan 
birga, bugungi global rivojlanish va iqlim 
o‘zgarishi sharoitida yashillik va bioxilmaxillikni 
saqlab qolish, “Yashil makon” umummilliy 
loyihasini amalga oshirish, keng ko‘lamli 
obodonlashtirish ishlarini olib borish, eng 
asosiysi, sohaning huquqiy asoslarini yanada 
takomillashtirish, ta’sirchan parlament va 
jamoatchilik nazoratini o‘rnatish ayni muddaodir. 

“Xalq so‘zi”.

Adolat va qonun ustuvorligi tamoyillarini taraqqiyotning asosiy shartiga aylantirish borasida 
mamlakatimizda keng ko‘lamli islohotlar amalga oshirilmoqda. Maqsad — inson qadrini 
ulug‘lash, huquq va manfaatlarini kafolatlash, eng muhimi, ularning munosib hayot kechirishini 
ta’minlash bo‘lib, hozir qonun ijodkorligi jarayonida ushbu muhim jihatlarga alohida 
e’tibor qaratilgan holda yondashilayotgani diqqatga sazovor. Buni Oliy Majlis Qonunchilik 
palatasining kuni kecha bo‘lib o‘tgan yalpi majlisi misolida yaqqol ko‘rish mumkin. Unda 
ijtimoiy-siyosiy hayotimizga oid bir qator qonun loyihalari va dolzarb masalalar deputatlar 
tomonidan qat’iy talabchanlik, mas’ullik va daxldorlik hissi bilan atroflicha muhokama qilindi. 
Bu haqda Oliy Majlis Qonunchilik palatasi deputatlari fikrlari bilan qiziqdik.

So‘z — deputatlarga

TOSHKENT SHAHRI ULKAN O‘ZGARISHLAR ARAFASIDA
P r e z i d e n t i m i z  s a n ’ a t 

m a ’ n a v i y  b o y  a v l o d n i 
tarbiyalashga xizmat qilishini, 

bunga mehrni bolalikdan boshlab 
shakllantirish zarurligini ta’kidladi. 
Shu maqsadda umumiy ta’lim tizimi 
bi lan musiqa ta’ l imi dasturlar ini 
uyg‘unlashtirish muhimligi aytildi. 
San’at maktablari bilan oliygohlar, 
tea t r la r  va  boshqa madan iya t 
muassasalarining hamkorligi tizimini 
kuchaytirish vazifasi qo‘yildi.

Mamlakatimizda barcha maktablar 
cholg‘u asboblari bilan ta’minlanib, 
yoshlarning qiziqish va iste’dodi 
rivojlantirilmoqda. Bu an’anaviy san’at 
yo‘nalishlari bi lan birga maqom, 
baxshichi l ik va mumtoz musiqa 
qadriyatlarimizni davom ettirishga 
xizmat qiladi.

Davlatimiz rahbari Shayxontohur 
tumanidagi Gulbozor mahallasida ham 
bo‘ldi.

Har bir mahallaning o‘ziga xos 
an’analar i  va imkoniyat lar i  bor. 
Ular “o‘sish nuqtasi”ga aylantirilib, 
i sh  o ‘ r i n l a r i  och i sh  va  aho l i 
daromadlarini oshirish manbai sifatida 
rivojlantirilmoqda.

Gulbozor Toshkentning tarixiy 
qismida,  Chorsu bozor i  yonida 
joylashgan. Bu yerga yilning barcha 
mavsumida xorijiy turistlar ko‘p keladi. 
Shu bois hudud turizm xizmatlariga 
ixtisoslashtirildi. Ko‘cha va uylarda 
poytaxtning qadimgi ko‘rinishini saqlab 

qolgan holda qo‘shimcha sharoitlar 
yaratildi.

Xususan, barcha kommunikatsiya 
tarmoqlari yer ostidan o‘tkazildi. Ko‘cha 
boshida tarixiy darvoza qayta tiklandi. 
O‘ymakor ustunli katta ayvon, unga 
yaqin joylarda hovuzlar barpo etildi. 
Milliy kashtachilik va hunarmandchilik 
ustaxonalari,  novvoyxona, mil l iy 
oshxonalar,  zargarl ik do‘konlar i 
tashkil qilindi. “Non tarixi” va “Qadimgi 
Toshkentga sayohat” nomli ko‘rgazmalar 
ochildi. Uch yulduzli mehmonxona ham 
bunyod etilmoqda.

B u  k o ‘ c h a  S h a y x o n t o h u r 
tumanida tashkil etilayotgan “turizm 
halqasi”ning bir qismi bo‘ladi. Bir so‘z 
bilan aytganda, bu yerda sayyohlar 
qadimiylik va milliylik muhitini his 
etadi.

Mahalla ahli davlatimiz rahbariga 
hududdagi o‘zgarishlar, odamlar hayoti 
haqida so‘zlab berdi. Bu yerda 2 ming 
670 nafar aholi yashaydi. Savdo, 
hunarmandchilik va xizmat ko‘rsatish 
r ivo j langani  nat i jas ida mahal la 
ishsizlikdan xoli hududga aylangan. 
“Xavfsiz hudud” tizimi joriy etilgan. Bu 
loyiha amalga oshirilganidan so‘ng 
barcha xonadonning daromad topish 
imkoniyati ancha oshgani qayd etildi.

Prezidentimiz milliy kiyimlar va 
amaliy san’at mahsulotlarini ko‘zdan 
kech i rd i ,  u larn i  tayyor layotgan 
h u n a r m a n d  x o t i n - q i z l a r  b i l a n 
suhbatlashdi.

Davlatimiz rahbari mahalladagi 
sumalak  say l ida  ish t i rok  e td i . 
Onaxonlar tinchosoyishta yurtga 
bayramlar yarashishini, buning uchun 
Yaratganga behisob shukr qilishlarini 
aytishdi. Shavkat Mirziyoyev ularni 
muborak Ramazon kunlari  bi lan 
tabriklab, ezgu tilaklar izhor etdi. 
Xalqimizga tinchlik va farovonlik tilab 
duolar qilindi.

Mutasaddilarga “turizm halqasi”ni 
davom ett i r ib, sohada bandl ikni 
oshirish bo‘yicha ko‘rsatmalar berildi.

— Zamonaviy majmualar hamma 
joyda bor. Biz xorijiy sayyohlarni 
buyuk tariximiz bilan ko‘proq jalb 
etishimiz mumkin. Shuning uchun 
bu yer kechayu kunduz faol iyat 
yuritadigan turistik markazga aylanishi 
kerak. Bunday etnografik maskanlarni 
ko‘paytirish, milliy qadriyatlarimizni 
namoyish et ish, tur l i  fest ival lar 
o‘tkazish zarur, — dedi Shavkat 
Mirziyoyev.

Joriy yil 12-yanvarda O‘zbekiston 
R e s p u b l i k a s i  P r e z i d e n t i n i n g 
“Respub l i kaga  xo r i j i y  tu r i s t l a r 
oqimini keskin oshirish hamda ichki 
turizmni yanada jadallashtirish chora
tadbirlari to‘g‘risida”gi Farmoni qabul 
qilingan edi. Unga muvofiq turizm 
maskanlarini ko‘paytirish, hududlarni 
o‘zaro bog‘lovchi turizm xizmatlarini 
yanada kengaytirish bo‘yicha ish olib 
borilmoqda. Buning ijrosini Gulbozor 
misolida ham ko‘rish mumkin.

Shun ingdek,  “Yash i l  makon” 
umummilliy loyihasi doirasida mevali 
va manzarali daraxtlar, gulchechaklar 
ekilib, mahallaga fayz qo‘shilmoqda.

Bundan bir yil avval, 18mart kuni 
Yangi Toshkent shahrining qurilishiga 
tamal toshi qo‘yilgan edi.

B u n y o d k o r l i k  i s h l a r i n i 
muvof iqlasht i ruvchi  kengash va 
direksiya tuzilib, loyihalashtirish olib 
borildi.

Muqaddas Ramazon oyida bu yerda 
ilk inshootlar qurilishini boshlash 
marosimi bo‘ldi.

Tadb i rda  Prez iden t  Shavka t 
Mirziyoyev nutq so‘zlab, bu tarixiy 
voqea ekanini ta’kidladi.

— Bugun Yangi  O‘zbek is ton 
univers i tet i  va Toshkent davlat 
p e d a g o g i k a  u n i v e r s i t e t i n i n g 
kampuslari, Milliy kutubxona, Milliy 
teatr, Alisher Navoiy nomidagi xalqaro 
i lmiytadqiqot markazi,  Adabiyot 
muzeyi, ijod maktabi hamda Milliy 
maqom markaz iga tamal  tosh i 
qo‘yamiz. Yangi shahar quri l ishi 
ilmfan, ma’naviyat maskanlaridan 
b o s h l a n a y o t g a n i  b e j i z  e m a s . 
Bular ma’rifatli jamiyat barpo etish 
g‘oyamizning asosi va namunasi 
bo‘ladi, — dedi davlat rahbari.

Ma’ r i fa t l i  jamiyatn ing asos iy 
poydevori maktab bo‘lsa, muallim 
uning ustunidir. Shu bois bu yerda 
birinchilar qatorida Toshkent davlat 
pedagogika universitetining yangi 

kampusi barpo etiladi. U 20 ming 
talabaga mo‘ljallangan o‘quv binolari, 
5 ming o‘rinli yotoqxona, 300 o‘rinli 
bog‘cha, 616 o‘rinli maktab, 588 o‘rinli 
akademik litsey, zamonaviy sport 
kompleksi, madaniyat saroyi, amfiteatr 
va boshqa obyektlarni o‘z ichiga 
oladi. Yuqori reytingli xorijiy oliygohlar 
tajribasi asosida “bog‘cha — maktab 
— universitet” yaxlitligidagi innovatsion 
pedagogik klaster tashkil etiladi.

Yangi O‘zbekiston universitet i 
yurtimizdagi eng nufuzli oliygoh bo‘lib, 
unda muhandislik, boshqaruv, axborot 
texnologiyalari, agrotexnologiyalar, 
gumanitar va tabiiy fanlar bo‘yicha 
mutaxassislar tayyorlanadi.

Shaharda mazkur universitet uchun 
ham zamonaviy kampus quriladi. 
Xususan, bu yerda 10 ming talabaga 
mo‘ljallangan o‘quv binolari, 1 ming 
150 o‘rinli oshxona, kutubxona va 
ixcham muzey, sport majmuasi, 
olimpiya suzish havzasi barpo etiladi. 
Shuningdek,  ta labalar  uchun 2 
ming o‘rinli yotoqxona, professor
o‘qituvchilarga 286 o‘rinli turarjoy qurib 
beriladi.

Navbatdagi loyiha — O‘zbekiston 
Mil l iy  kutubxonasi  uchun yangi 
majmua. Bu yerda kutubxona fondida 
saqlanayotgan 10 milliondan ortiq 
adabiyotlarni munosib saqlash va 
bir paytning o‘zida 1 ming 420 nafar 
kitobxonga sifatli xizmat ko‘rsatish 
uchun barcha sharoit yarati ladi. 

Uning umumiy maydoni 30 ming metr 
kvadratni tashkil qiladi.

Teatr san’ati xalq ma’naviyati, 
yoshlar tarbiyasi bilan chambarchas 
bog‘liq. Shu bois Yangi Toshkentda 
xalqaro talablar asosida Milliy teatrning 
muhtasham binosi barpo etiladi. Unda 
san’atkorlar uchun ham, tomoshabinlar 
uchun ham har jihatdan qulay sharoitlar 
yaratiladi. Kelgusida u yurtimizdagi 
barcha teatrlar uchun o‘ziga xos ijodiy 
laboratoriya vazifasini bajaradi.

Shaharda Alisher Navoiy nomidagi 
xalqaro ilmiytadqiqot markazi, ijod 
maktabi, Adabiyot muzeyi va Milliy 
maqom markazini jamlagan o‘ziga xos 
ma’naviyat majmuasi ham qad rostlaydi.

D a v l a t i m i z  r a h b a r i  b u 
majmualarning imkoniyat lar i  va 
ahamiyatiga to‘xtalib o‘tdi.

— Bugun poydevori qo‘yilayotgan 
maskanlar  ko ‘p  y i l la r  xa lq imiz 
ma’naviyatini boyitish, yoshlarimizni 
har tomonlama yetuk va barkamol 
insonlar etib tarbiyalashga xizmat 
qiladi. Yangi Toshkent shahrining 
nafaqat yurtimiz, balki mintaqamizda 
ham ch inakam i lmma’ r i fa t  va 
madaniyat markaziga aylanishiga 
katta hissa qo‘shadi, deb ishonaman, 
— dedi Shavkat Mirziyoyev.

Prezidentimiz ramziy tugmani bosib, 
binolar qurilishini boshlab berdi.

Ziyodulla JONIBEKOV,
Ikrom AVVALBOYEV, 

O‘zA muxbirlari.

Mahalliy vakillik organlari:

TAJRIBA VA 
TAHLIL

Shu munosabat 
bilan tashkil etilgan 

uchrashuvda Senatning 
qonun ijodkorligi, parlament 
nazorati faoliyati hamda 
m a h a l l i y  K e n g a s h l a r 
hamkorligini kuchaytirish 
b o r a s i d a g i  f a o l i y a t i 
haqida atroflicha to‘xtalib 
o‘tildi. Ayni chog‘da oxirgi 
yillarda Senatning hududlar 
manfaatini har tomonlama 
ifodalashga urinayotgani, 
a n a  s h u  m a q s a d d a 
mahalliy Kengashlar bilan 
hamkorligi sezilarli darajada 
kuchaytirilgani ham tilga 
olindi.

Bun i  Sena tga  ke l i b 
tushgan 91  ta  qonun 
bo‘yicha joylarda mahalliy 
Kengashlar bilan birgalikda 7 
mingdan ortiq muhokamalar 
tashkil etilgani misolida ham 
ko‘rish mumkin. Qolaversa, 
hududlarni ijtimoiy-iqtisodiy 
rivojlantirish bo‘yicha Senat 
Kengashining 7 marotaba 
va qo‘mitalarning 33-marta 
sayyor majlislari o‘tkazildi. 

Tadb i r da  Sena tn i ng 
yalpi majlislarida mahalliy 
K e n g a s h l a r  d o i m i y 
komissiyalari a’zolarining 
muntazam ishtirok etishi, 

senatorlar orqali hududdagi 
r e s p u b l i k a  d a r a j a s i d a 
yechil ishi lozim bo‘lgan 
masalalarni yalpi majlisga 
olib chiqib hal etish amaliyoti 
yo‘ lga qo‘yi l ishi  muhim 
qadam sifatida urg‘ulandi. 

Senat devonida Hududiy 
vakillik organlari faoliyatini 
o‘rganish markazi tashkil 
etil ishi esa bu boradagi 
ishlarni yanada kuchaytiradi.

Bugungi kunda markaz 
t o m o n i d a n  m a h a l l i y 
Kengashlarning faoliyatini 
raqamlasht i r ish,  u larga 
axbo ro t  tah l i l i y,  i lm iy 
uslubiy hamda xalqaro 
hamkorlikdagi faoliyatiga 
ko‘maklashish, mahall iy 
Kengashlar  deputat lar i 
malakasin i  oshir ish va 
yangi qabul qilinayotgan 
qonunlar mazmun-mohiyatini 
tushunt i r ish maqsadida 
o‘quv-seminarlar tashkil etish 
kabi yo‘nalishlarda samarali 
ish olib borilmoqda.

S a m i m i y  k e c h g a n 
muloqot asnosida mahalliy 
Kengashlar  deputat lar i 
o‘zlarini qiziqtirgan savollarga 
javob olish imkoniga ham ega 
bo‘ldi.

“Xalq so‘zi”.

—  B u n d a  x i t o y l i k 
a g r o n o m l a r  b i l a n 
hamkorligimiz  ijobiy natija 
berishidan umidvormiz, — 
deydi Paxta seleksiyasi, 
urug‘chiligi va yetishtirish 
agrotexnologiyalari i lmiy-
tadqiqot insti tut i  Andijon 
f i l ia l i  d i rektor i  I lhomjon 
Abdurahmonov. — Sababi 
Xitoydan keltirilgan urug‘ orqali 
har gektardan 70 sentnerdan 
hosil olish mumkin. Vaholanki, 
yurtimizda bu ko‘rsatkich 30 — 
35 sentnerni tashkil etmoqda. 

Bu yil Andijon viloyatida 
71 331 gektar maydonga 
chigit qadash ko‘zda tutilgan. 
Shundan 7 100 gektariga Xitoy 
davlatidan olib kelingan ikki 
turdagi chigit ekiladi. Uning 

afzallik jihatlari shundaki, 
avvalo, qo‘l mehnatiga talabni 
kamaytirib, yangi nav orqali 
suvn i  te jash  imkon iya t i 
yara t i l ad i .  Ahamiya t l i s i , 
an ’anav iy  usu lda pax ta 
yetishtirish jarayonida har 
gektar maydonga 25 — 30 
mln. so‘m mablag‘ sarflanib, sof 
daromad atigi 22,5 mln. so‘mni 
tashkil etayotgan bir paytda 
yangi tajriba orqali daromadni 
keskin oshirish mumkin.

Hozirgi kunda viloyatdagi 
316 ta fermer xo‘jaligida Xitoy 
texnologiyasini amaliyotga 
tatbiq etish ishlari boshlab 
yuborildi. 

Saminjon HUSANOV
(“Xalq so‘zi”).

Istiqbolli paxta navi 
hosildorlikni ikki 
barobarga oshiradi

Andijon viloyatida global iqlim o‘zgarishi jarayonida 
qishloq xo‘jaligida tejamkor va hosildor navlarni 
mamlakatimiz sharoitiga moslash orqali hosildorlikni 
ikki barobar oshirish bo‘yicha tajriba ishlari boshlab 
yuborildi.

Namangan muhandislik-
texnologiya instituti magis tranti 
Komila Akramova ham mana 
shunday iqtidorli yoshlardan 
sana lad i .  U  respub l i ka 
tanlovining shahar bosqichida 
“Pax ta  xomashyos in ing 
namligini avtomatik o‘lchash 
tizimini ishlab chiqish” loyihasi 
uchun g‘olib, deb topildi.  

Mazkur loyiha paxtani 

ishlab chiqarishga qabul 
qilinganda uning namligini 
a v t o m a t i k  r a v i s h d a 
o‘lchaydigan tizim yaratishdan 
iborat bo‘l ib, ushbu tizim 
ma’lumotlarni o‘qish va tahlil 
qilish uchun maxsus sensorlar 
hamda dasturiy ta’minotga 
asoslangan.

Qudratilla NAJMIDDINOV
(“Xalq so‘zi”).

60  nafar  yosh ixtirochi 
saralandi

“Mirzo Ulug‘bek vorislari” respublika tanlovining bu 
yilgi mavsumida Namangan viloyatidan innovatsion 
g‘oya va loyihalari bilan qatnashgan 400 ga yaqin 
yoshlardan 60 nafar iqtidor egasi viloyat bosqichi 
yo‘llanmasini qo‘lga kiritdi.

S h u  b o i s  t o m o r q a 
m i r i s h k o r l a r i  h a q i d a 
gap ketganda vodiy ahli 
sarmozor l ik lar  yer b i lan 
tillashish va dillashish borasida 
dehqonchilik ilmi hadisini 
olishgan, deya e’tirof etishadi.

Yu s u f x o n  M a ’ r u p o v 
oilasi ham uzum, sabzavot 
ekinlaridan yaxshi daromad 
oladi. Ammo keyingi yillarda 
oi la a’zolar i  gul  va gul 
ko‘chatlari yetishtirish bo‘yicha 
tumanda o‘ziga xos maktab 
yaratdi.

— Tomorqamizda 5 sotix 
maydonda issiqxona tashkil 
etdik, bu yerda 150 turdagi 
gullar yetishtiriladi, — deydi 
oila sohibi. — Shu tariqa 
har y i l i  20 ming tupdan 
ziyod mavsumiy va ko‘p 
yillik gullar, asosan, urug‘i 
h a m d a  q a l a m c h a s i d a n 

k o ‘ p a y t i r i s h  o r q a l i 
parvarishlanadi. Issiqxonada 
ye t ish t i r i layo tgan o ‘n lab 
n o y o b  g u l  k o ‘ c h a t l a r i 
m a m l a k a t i m i z n i n g  t u r l i 
v i l oya t l a r i ,  shun ingdek , 
qo‘shni respublikalarga ham 
yetkazib berilmoqda.

Yi l n i n g  t o ‘ r t  f a s l i d a 
ham tomorqadan samarali 
foydalanish evaziga gulchilar 
oilasi ushbu tarmoqning o‘zidan 
har yili o‘rtacha 80 million so‘m 
daromad oladi. Qolaversa, 
mirishkor oila mahalladagi 
5 nafar xotinqizni ish bilan 
ta’minlagan.

E’tiborlisi, omilkorligi tufayli 
tanilgan mazkur oila a’zolari 
mahalladoshlariga har yili ming 
tupgacha gul ko‘chatlarini bepul 
tarqatadi.

Botir MADIYOROV
(“Xalq so‘zi”).

Issiqxonadan 
80  million so‘m 
daromad

Qo‘shtepa tumanidagi “Sarmozor” mahalla 

fuqarolar yig‘ini aholisi tomorqadan unumli 

foydalanib uzum, pomidor-bodring, turli ko‘katlar, 

sabzavot ekinlari yetishtirishi bilan dong‘i ketgan.

ISHCHI-XIZMATCHILAR HUQUQLARI VA
MANFAATLARI HIMOYASIDA

Ta r i x i y  m a n b a l a r d a  i s h c h i 
xodimlarning ilk kasaba uyushmalari 
( i n g .  T r a d e  U n i o n s ,  n e m . 
Gewerkvereine, fr. Syndicats ouvriers) 
XIX asrning o‘rtalarida (1868 yilda 
Angliyada tuzilgan kasaba uyushmalari 
kongressi, 1869 yilda Amerikada 
“Mehnat ritsarlari” nomi bilan tuzilgan 
kasaba uyushmasi) vujudga kelganligi 
bayon et i lgan. Jahonda kasaba 
uyushmalari vujudga kelishi tarixini 
o‘rganar ekanmiz, avvalo, ishchi
xizmatchilarning o‘z haqhuquqlari va 
manfaatlarini himoya qilish maqsadida 
turli yig‘in, to‘garak, shirkat, uyushma 
shaklida birlashganliklariga guvoh 
bo‘lamiz.

Masalan, XIX asrning 60yillaridayoq 
Germaniyada ishchilar uyushmalarining 
bir necha turlari — sotsialdemokratlar 
uyushmalar i  (Gewerkschaf ten) , 
x r i s t ian  (ka to l i k  va  yevange l ) 
ishchilar uyushmalari, shuningdek, 
GirshDunkerchi lar  uyushmalar i 
(Gewerkvereine) mavjud bo‘lganligi 
ham sir emas.

Rossiya imperiyasida XIX asrning 
ox i r iga qadar  qonuniy  tusdagi 
ishchilar uyushmalarini tashkil etish 
imkoniyati bo‘lmagan, faqatgina kam 
sonli a’zolarni birlashtirgan “o‘zaro 
yordam kassalari” tuzilgan, xolos. 
Keyinchalik Ural va Sibirda tog‘kon 
zavod ishchilari shirkatlari tuzilgani 
tarixdan ma’lum. 18751876yillarda 
Odessada narodniklar (xalqchilar yoki 
xalqparvarlar)ning sa’yharakatlari bilan 
Janubiy Rossiya ishchilar uyushmasi 
tuzilgan bo‘lsa, 1878 — 1880yillarda 
SanktPeterburgda Shimoliy Rossiya 
ishchilar ittifoqi faoliyat yuritgan.

1890yi ldan boshlab, sotsial
demokratik partiyaning faollashuvi 
natijasida Polsha qirolligi, Shimoliy
g‘arbiy o‘lka, SanktPeterburg va 
Moskvada ishchilar uyushmalari paydo 
bo‘la boshladi. Biroq bularning barchasi 
noqonuniy, norasmiy uyushmalar edi.

Faqatgina 1901 — 1903-yillarga 
kel ib,  S.  V.  Zubatov (1864 — 
1917, Rossiya imperiyasi politsiya 
departamentining yuqori lavozimli 
mulozimi)ning tashabbusi va chor 
hukumatining ruxsati bilan Moskva va 
SanktPeterburgda birinchi qonuniy 
ishchilar uyushmasi — “Mexanik 
ishchilarning o‘zaro yordam jamiyati” 
tashkil topadi. 1905-1906-yillarda butun 
Rossiya bo‘ylab ishchilarning yuzga 
yaqin uyushmalari tuzildi. 

Shunday  q i l i b  1905 y i l n i ng 
1 9 - n o y a b r i d a  6  t a  u y u s h m a 
— yog‘och ustalari, matbaachilar, 
t ikuvchilar, poyabzalchikosiblar, 
to‘quvchio‘rovchilar va bog‘bonlar 
uyushmalarining vaki l lar i  Sankt
Peterburg imperatorlik universiteti 
dotsenti Vladimir Svyatlovskiy (1871 
— 1927, iqtisodchi, tarixchi, kasaba 
uyushmalari harakati mafkurachisi, 
birinchi kasaba uyushmasi tashkiloti 
asoschi lar idan bir i ,  fan doktori , 
professor)ning Konnogvardeyskiy 
bulvarda joy lashgan 15-uydagi 
kvartirasida yig‘ilishib, birinchi “Sankt
Peterburg ishchilar kasaba uyushmasi 
Markaziy byurosi”ni tashkil etdilar. 
Shuning uchun ham o‘sha davrdan 
hozirgi vaqtga qadar 19-noyabr — 
SanktPeterburg kasaba uyushmalari 
kuni sifatida nishonlab kelinishi bejiz 
emas.

1910yilga kelib Rossiyada ishchilar 
harakati yuksala boshladi va kasaba 
uyushmalarini tuzish uchun kurash 
boshlandi. Bu kurash 1917yilgacha 
davom etdi va aytish mumkinki, shu 
yillarda o‘z cho‘qqisiga chiqdi. Ya’ni 
kasaba uyushmasini tuzmagan yoki 
tuzishga intilmagan birorta ham korxona 
va tashkilot qolmadi, desak, mubolag‘a 
bo‘lmaydi. Bunga sabab — chor 
hokimiyatining ishchilarni bosim ostida 
ishlatishi, ularning haqhuquqlarini 
muntazam toptab kelganligi ishchilar 
sabr kosasini to‘ldirgan edi, deyish 
mumkin.  

Endi bevosita Turkiston o‘lkasiga 
qaytadigan bo‘lsak, butun dunyoda 
bo‘lgani kabi bu yerda ham kasaba 
uyushmalari tashkil topishidan oldin 
ishchi va xizmatchilar turli to‘garak, 
yig‘ inlar,  uyushmalarga bir lasha 
boshlaganini kuzatish mumkin.  

Tahlillar 1905 — 1907-yillarda hozirgi 
O‘zbekiston hududida, haqiqatan ham, 
kasaba uyushmalari paydo bo‘lganidan 
dalolat beradi. Dastlabkilari nomida 
“kasaba” so‘zi mavjud bo‘lmasada, 
tabiati va xususiyatiga ko‘ra, ishchi
xizmatchilar tomonidan o‘z iqtisodiy 
hamda kasbiy manfaatlarini himoya 
qilish maqsadida tuzilgani, ish beruvchi 
va xodimlar o‘rtasidagi munosabatlarni 
tart ibga sol ish masalalar i  bi lan 
shug ‘u l langani  sababl i  boshqa 
mamlakatlardagi hozirgi  kasaba 
uyushmalariga to‘la mos keladi. 

Tarixiy manbalarda qayd etilishicha, 
Turkiston o‘lkasida birinchi norasmiy 
sots ia l -demokrat lar  to ‘garak lar i 
1903yilda Toshkentda, 1904yilda 
Samarqandda paydo bo‘lgan. O‘sha 
yili Toshkentda tashkil etilgan “Sotsial
demokra t la r  uyushgan guruh i ” 
(uyushma shaklida)ning ishchi va 
xizmatchilari 1905 — 1907yillarda 
sodir bo‘lgan ishchilar noroziliklarida 
faol ishtirok etgan edi. Umuman 
olganda, 1905yilning kuz fasliga kelib, 
Toshkentda ishchilarning 15 ta to‘garagi 
mavjud bo‘lganligi ma’lum.

Turkiston o‘lkasida ilk kasaba 
uyushmalar in ing paydo bo‘ l ish i  
1901-yilda har ikki tomondan ham 
bir vaqtning o‘zida boshlangan O‘rta 
Osiyo va Orenburg — Toshkent temir 
yo‘l qurilishi bilan bog‘liq, desak, xato 
bo‘lmaydi. Tarix fanlari doktori, professor 
L. V. Gentshkening ta’kidlashicha, 
1905-yil kuzida Butunrossiya temir yo‘l 
uyushmasining Turkiston bo‘limi tashkil 
etilgan. 1906-yilning boshida u O‘rta 
Osiyo va Orenburg — Toshkent temir 
yo‘llarining 8 ming nafar ishchixodimini 
o‘zida birlashtirgan. 

Aslida, Turkiston o‘lkasiga temir 
yo‘lning kirib kelishi 1900-yildan 
oldinroq boshlangan edi (1880yildan 
Kaspiyorti temir yo‘li qurilishi boshlanib, 
1885yilda Ashxobodgacha, 1886yilda 
Chorjo‘ygacha, 1888yil may oyida 
Chorjo‘ydan Amudaryo ko‘prigi orqali 
Samarqandgacha tortilgan). 1888 — 
1900yillarda Krasnovodsk — Toshkent, 
Chernyayevo — Andijon liniyalari qurildi. 

Bunga alohida to‘xtalayotganimizning 
sababi shundaki, yuqoridagi qurilish 
ishlarining barchasi oddiy ishchi
mehnatkashlar tomonidan emas, balki 
harbiy qismlar askarlari tomonidan 
amalga oshir i lgan edi  (bundan 
ko‘rinadiki, 1800 — 1900yillarda 
qur i lgan temir  yo‘ l larda ishchi

xizmatchilar ishtirok etmagan va 
ularning uyushmalari bo‘lmagan).

Turkiston o‘lkasidagi ilk kasaba 
u y u s h m a l a r i  n o q u l a y  m e h n a t 
sharoitlari hamda ishchixodimlarning 
iqtisodiy huquq va manfaatlari poymol 
etilishiga bog‘liq noroziliklari oqibatida 
yuzaga kelgan. Bu mehnatkashlar 
o‘z huquq va manfaatlari uchun 
kurashganidan dalolatdir. Xususan, 
ular ish haqi vaqtida to‘lanmasligidan, 
haq to‘lanmaydigan va ish vaqtidan 
tashqari qo‘shimcha ishlardan yoki 
bayram kunlarida ham ishlashdan 
norozi bo‘lganlar. Bularning barchasi 
i s h c h i l a r n i n g  k e n g  d o i r a d a g i 
noroziligini keltirib chiqargan. Ular 
o‘z shartlari bajarilishini talab qilgan 
holda vaqti-vaqti bilan zavod va temir 
yo‘llarda o‘z noroziliklarini namoyish 
etganlar. 

Masalan, 1905yilning fevralida O‘rta 
Osiyo temir yo‘llarining Toshkentdagi 
bosh ustaxonasida yirik noroziliklar 
bo‘lgan va bu Farg‘ona vodiysida ham 
shunday holatlarga sabab bo‘lgan. 
Ularning oqibatnatijalari haftalik 
gazetalarda yoritib borilgan. 

M a s a l a n ,  “ T u r k e s t a n s k i y e 
vedomosti”da yozilishicha, 1905yil 
fevralida Orenburg — Toshkent temir 
yo‘li ishchilari (taxminan 400 kishi) va 
O‘rta Osiyo temir yo‘lining Toshkent 
bosh ustaxonalari ishchilari (taxminan 
800 kishi) o‘z noroziliklarini bildiradilar. 

Ishchi va xizmatchilar rahbariyat 
oldiga quyidagi talablarni qo‘yadilar:

— sakkiz soatlik ish kunini joriy etish;
— bayramoldi ish kunlarini kunduzi 

soat 12 da tugatish;
— 19-fevral va 1-may kunini bayram 

kuni sifatida nishonlash;
— ish vaqtidan tashqari ishlashga 

faqatgina istisnoli holatlardagina yo‘l 
qo‘yish, unda ham ishdan tashqari 
ishlash miqdori yiliga 120 soatdan 
oshishiga yo‘l qo‘ymaslik, ishdan 
tashqari ishlangan bir soatni ikki soat, 
tungi ishlarni uch soat sifatida qabul 
qilish, tungi soatlarni soat 21 dan ertalab 
soat 6 gacha etib belgilash;

— ishbay ishlar uchun haq to‘lash 
miqdorini belgilash vakolatini rahbariyat 
vakillari bilan teng huquqda bo‘lgan 
ishchilar o‘zlari erkin saylagan vakillari 
kiritilgan komissiyaga berish, bunda 
ishchilar vakillarining soni uchtadan kam 
bo‘lmasligini ta’minlash;

— kunlik to‘lanadigan haq miqdorini 
oshirish, kuniga ikki rubl va undan 
ko‘p oladiganlarning kunlik va oylik 
mehnat haqini 10 foizga, kamroq 
oladiganlarnikini esa 25 foizga oshirish, 
eng kam kunlik ish haqini 1 rubl 
miqdorida belgilash;

— xizmat safarlari vaqtida ish haqini 
bir yarim baravar etib to‘lash, safardagi 
to‘liqsiz sutkani bir to‘liq sutka etib 
belgilash;

— maoshni oyiga kamida ikki marta, 
ish vaqtida to‘lash; 

— ma’muriyat bi lan ishchi lar 
o‘rtasidagi barcha tushunmovchiliklarni 
ular va ishchilar tomonidan teng 
miqdorda saylanadigan maxsus 
komissiya tomonidan bartaraf etish, 
ishchilarni ishga qabul qil ish va 
bo‘shatish masalasini faqatgina shu 
komissiya tomonidan hal etish;

— jarimalarni bekor qilish;
— ma’muriyat xodimlari tomonidan 

ustalarga nisbatan xushmuomalada 
bo‘lish (“Siz” deb murojaat qilish);

— tibbiy bo‘limni takomillashtirish, 
koykalarni ko‘paytirish, dorixonalarni 
zarur dori vositalari bilan to‘ldirish, 
shifokor va feldsherlarning kasallarga 
ehtiyotkorlik va g‘amxo‘rl ik bilan 
munosabatda bo‘lishini ta’minlash;

— br igad i r  va  montyor la rn i 
ishchilarning o‘zlari erkin saylashini 
va saylov yig‘ilishlari zudlik bilan 
o‘tkazilishini ta’minlash;

— ishchilar va ularning oila a’zolari 
uchun hammomlar qurib berish;

— ustaxonalarni isitish;
—  u m u m i y  s e n z u r a  b i l a n 

taqiqlanmagan barcha asarlardan 
foydalanishga ruxsat bergan holda, 
ommaviy o‘qishlarni bepul yo‘lga 
qo‘yish;

— ishchilarning o‘z ehtiyojlarini 
muhokama qilish uchun yig‘ilishlar 
o‘tkazish va uyushmalar tashkil etish 
erkinligini berish;

— mehnat ta’tillarini ishchilarning 
talab qilgan vaqtlarida, sabablarini 
so‘roqlamay berish;

— shogirdlardan parovozlarni yuvish 
kabi iflos va kir ishlarda foydalanishga 
chek qo‘yish, birinchi o‘quv yilida 
o‘zi ishlashga kelgan sexdagi barcha 
ishlarda ishlashini ta’minlash. 

Guvohi bo‘lganingizdek, 19 banddan 
iborat ushbu talablar Turkiston o‘lkasida 
kasaba uyushmasi rasman tuzilishidan 
oldin, avvalo, uning ilg‘or g‘oyalari ishchi 
va xizmatchilar ongu tafakkurida yetilib 
kelganligini anglatadi. 

B u  t a l a b l a r n i n g  a y r i m l a r i 
qanoatlantirilgani bois tez orada temir 
yo‘lchilarning noroziliklari to‘xtatiladi va 
ular ishlarini yana davom ettirishadi. 

“Samarqand” gazetasining 1905
yil 10-iyundagi 116-sonida “Temir yo‘l 
xizmatchilari uyushmasi” nomli maqola 
chop etilgan bo‘lib, unda umumrossiya 
temir yo‘llari tizimidagi turli kasb egalari, 
ishchi va xizmatchilarini qamrab olishga 
va birlashtirishga qodir bo‘lgan kasaba 
uyushmalarini tashkil etish zaruriyati 
yuzaga kelganligi bayon qilingan. 

Maqolada kasaba uyushmasining 
maqsadi demokratik g‘oyalar hayotda 
ustuvorlik kasb etishini ta’minlagan 
holda barcha temir yo‘l xizmatchilarining 
moddiy, huquqiy, madaniy va mehnatga 
oid manfaatlarini himoya qilishdan iborat 
ekanligi aytiladi.

Shu o‘rinda mazkur maqolaning 
“Samarqand”  gaze tas ida  chop 
qilinishining o‘ziyoq Turkiston o‘lkasida 
ham kasaba uyushmalarini tashkil 
etishga bo‘lgan to‘laqonli ehtiyoj yetilib 
kelganligini ko‘rsatish bilan bir qatorda 
o‘lkada kasabachilik harakatining 
kuchayishiga xizmat qilganini e’tirof 
etish o‘rinlidir. 

1905-yil 14-oktabrda Turkiston temir 
yo‘llarining ishchi va xizmatchilari 
yana noroziliklarini namoyon etadilar. 
Ularga boshqa korxonalarning ishchilari, 
temir yo‘l batalyoni askarlari, hatto 
Amudaryo flotiliyasining matroslari 
ham qo‘shiladilar. Biroq 19-oktabr 
kuni chor hukumati namoyishchilarni 
yoppasiga otib tashladi. Noyabr oyining 
15-16 sanalarida yana noroziliklar 
bo‘lib o‘tdi, bular ham mehnatkashlar 
vakillarini otish bilan yakunlandi. 
Dekabr oyining boshiga kelib, temir 
yo‘lchilarning noroziliklari to‘xtadi.  Va 
nihoyat, 1905yilning 13 — 20dekabr 
kunlari O‘rta Osiyo temir yo‘llari ishchi 
va xizmatchilarining 1qurultoyi bo‘lib 
o‘tdi. Qurultoy 1906-yilning yanvaridan 
boshlab 8 soatlik ish kunini belgilash 
to‘g‘risida qaror qabul qildi. 

1906-yilning 1-iyulida Toshkentda 
O‘rta Osiyo va Orenburg — Toshkent 
temir yo‘lchilarining birinchi Turkiston 
birlashgan qurultoyi bo‘lib o‘tdi va unda 
Temir yo‘lchilar kasaba uyushmasining 
ustavi qabul qilindi. Ayni paytda hujjat 
O‘zbekiston kasaba uyushmalari tarixi 
muzeyida saqlanmoqda.

Biz yuqorida ta’kidlaganimizdek, 
1 9 0 4 - 1 9 0 5 - y i l l a r d a  t u z i l g a n 
ba’zi uyushmalar garchi “kasaba 
uyushmasi” nomi bilan atalmagan 
bo‘lsada, tashkil etilishidan ko‘zlangan 

maqsad va vazifalari aynan kasaba 
uyushmasi bilan bir nuqtada kesishadi. 
Masalan, 1905yil 11dekabrda chop 
et i lgan “Sredneaziatskaya j izn” 
gazetasining 34-sonida podshoh 
Niko lay I I  n ing “Yig ‘ i l ish lar  va 
uyushmalar tuzish erkinligi to‘g‘risida 
manifesti” e’lon qilinishi bilan Andijon 
fuqarolari doimiy faoliyat ko‘rsatadigan 
jamoat yig‘inini tashkil qilish masalasini 
m u h o k a m a  e t i s h  m a q s a d i d a 
shahardagi mehmonxonalardan birida 
yashirin yig‘ilishgani, jamoatchi va 
tashabbuskor shaxslardan iborat 
qo‘mita tuzib, masalani muhokama 
etganliklari, 13noyabr kuni esa yana 
yig‘ i l ishib, Andijon konstitutsion
demokratik uyushmasi tuzilganligini 
e’lon qilganliklari, 8 kishi darhol 
a’zolikka ariza berganligi, uyushma 
raisi, kotibi va 10 nafar boshqaruv 
a’zosini saylaganliklari, uyushmaga 
a’zolik badallari masalasiga vaqt 
yetmaganl igi  sababl i  bu masala 
keyingi yig‘ilishga qoldirilgani bayon 
etilgan.

Bundan ko‘rinib turibdiki, ishchi 
va xizmatchilarning haqhuquqlari 
va manfaatlarini himoya qiladigan 
uyushmalar tuzish zaruriyati nafaqat 
poytaxtda, balki boshqa hududlarda 
ham asta-sekinlik bilan yuzaga kela 
boshlagan.

1 9 0 5 - y i l  b o s h i d a  Tu r k i s t o n 
o ‘ l k a s i n i n g  p o c h t a  t e l e g r a f 
xizmatchilari ham o‘zaro birlashish 
hamda o‘zlarining og‘ir iqt isodiy 
va huquqiy ahvollarini yaxshilash 
maqsadida dastlabki harakatlarni 
boshlashgan edi. Arxivdan topilgan 
“Turkiston o‘lkasida pochtatelegraf 
uyushmasini  tashki l  et ish tar ix i 
haqida”gi telegramma va hukumatga 
yuborilgan iltimosnoma ham shundan 
dalolat beradi. Shu tariqa 1905yil 
24-oktabrda Toshkentdagi aloqa 
xodimlari yig‘ilishida Turkiston pochta
telegraf uyushmasi tuziladi. Yig‘ilishda 
B u t u n r o s s i y a  p o c h t a  t e l e g r a f 
uyushmasiga “ma’naviy va iqtisodiy 
manfaatlarni himoya qilish asosida” 
qo‘shilish va “uyushma bo‘limi ishlarini 
boshqarish uchun qo‘mita” saylash 
to‘g‘risida qaror qabul qilinadi. 

“Turkestan” ,  “Turkestansk iye 
vedomosti” va “Russkiy Turkestan” 
gazetalarining 1905 — 1907-yillardagi 
ba’zi sonlarida chop etilgan ma’lumotlar 
ham o‘sha kezlar yuqorida ti lga 
olingan kasaba uyushmalari tuzilganini 
tasdiqlaydi. 

1906-yildayoq Turkiston kasaba 
uyushmalari o‘z faoliyatini yanada 
rivojlantirish, kasaba uyushmalari 
a’zolarini zarur bilim va ko‘nikmalar 
bilan qurollantirish maqsadida o‘z 
kutubxonalarini ochganligi o‘lkada 
kasaba uyushmalar iga bo ‘ lgan 
e ’ t i b o r n i n g  n e c h o g ‘ l i  y u q o r i 
bo‘lganligidan dalolat beradi.

“Vpered” gazetasining 1906-yil 17-
soni (3beti)da bu to‘g‘risida shunday 
e’lon keltirilgan: “Kasaba uyushmasi 
o‘rtoqlariga xabar qilamiz! Tikuvchilar, 
p o y a b z a l c h i l a r,  s h a p k a c h i  v a 
shlyapachi hamda boshqa tikuvchilarni 
kutubxona ochilishiga taklif qilamiz. 
Ochilish 1906yil 19noyabr yakshanba 
kuni soat 11 da Voronsov pros-
pekt idagi Intendan omborxonasi 
ro‘parasida joylashgan 31-Parishev 
uyida”. Bundan ko‘rinib turibdiki, 
1906-yildayoq kasaba uyushmalari 
o‘zlarining ilk kutubxonalariga ega 
bo‘lishgan.

Salkam 120-yillik tarixga ega O‘zbekiston kasaba uyushmalari faoliyati davomida yuksalish va pasayish davrlari 
ham yuz bergan, lekin bu tashkilot hech qachon o‘z dolzarbligini yo‘qotmagan. Ayniqsa, so‘nggi yillarda kasaba 

uyushmalari hayotida yangi rivojlanish bosqichi boshlandi, desak, mubolag‘a bo‘lmaydi.

Shavkat MIRZIYOYEV, 

O‘zbekiston Respublikasi Prezidenti 

Har bir vazirlik, idora va tashkilotlarning o‘z vazifasi, ixtisoslashgan 
faoliyati, rejalari bo‘ladi. Ularning hech biri shunchaki tashkil etilmagan. 
Xuddi shunday kasaba uyushmalari ham.

Shu o‘rinda dunyoda ilk kasaba uyushmalarining vujudga kelishi 
haqida so‘z yuritsak. Nimadan boshlangan o‘zi, nega ishchilar 
kasaba uyushmasiga a’zo bo‘lib kirishga intildi, kasabachilik harakati 
nega butun dunyoga shu qadar tez yoyildi, degan savollarga javob 
topamiz.

Kasaba uyushmalarining 
120-yilligi oldidan

Butun jahonda bo‘lgani kabi Turkistonda ham kasabachilik harakatining 
vujudga kelishi hamda keng yoyilishi chor hukumati bosimi ostida ezilgan o‘lka 
ishchi va xizmatchilarining toptalgan huquqlari hamda qonuniy manfaatlarini 
himoya qilish borasida najot kemasi vazifasini o‘tagani, shubhasiz.

Hayotjon SHARIPOV,
O‘zbekiston kasaba uyushmalari

Federatsiyasi raisi maslahatchisi.

O‘ZBEKISTONDAGI VOLONTYORLIK DUNYOGA O‘RNAK SIFATIDA KO‘RSATILMOQDA

Anjuman

Poytaxtimizdagi Yoshlar ijod saroyida BMT Ko‘ngillilar tashkiloti tomonidan Markaziy Osiyoda 
volontyorlik holatini o‘rganish bo‘yicha mintaqaviy uchrashuv bo‘lib o‘tdi. Unda Qozog‘iston, 
Qirg‘iziston, Tojikiston, Turkmanistondan tashrif buyurgan ekspertlar va amaliyotchilar, volontyorlik 
tashkilotlari vakillari, mutaxassislar, ilm-fan namoyandalari, yoshlar hamda keng jamoatchilik vakillari 
qatnashdi.

Tadbirda so‘z olganlar jahonda 
volontyorlik sohasidagi o‘zgarishlar, 
yangi l ik lar,  is t iqbol l i  re ja lar, 
xususan, O‘zbekistonda bu sohaga 
berilayotgan e’tibor haqida so‘z 
yuritdi.

Uchrashuvda Markaziy Osiyo 
davlatlari bo‘yicha o‘tkazilgan 
tadqiqotning dastlabki bosqichi 
natijalari, shuningdek, hukumat va 
ko‘ngillilar o‘rtasidagi muvaffaqiyatli 
hamkorlik masalalari muhokama 
qilindi.

— O‘zbekistonda volontyorlik 
guruh la r i  va  tashk i lo t la r iga 

bazaviy hisoblash miqdorining 
200 baravarigacha darajada grant 
mablag‘lari ajratish yo‘lga qo‘yilgan, 
— deydi O‘zbekiston volontyorlari 
assotsiatsiyasi direktori Shirin 
Obidova. — Bugungi kunda 104 
ming nafar yoshni qamrab olgan 210 
ta volontyorlik guruhi doimiy faoliyat 
ko‘rsatmoqda. BMT Ko‘ngillilar 
tashkiloti tomonidan o‘tkazilgan 
tadqiqotning dastlabki natijalariga 
ko‘ra, O‘zbekistonda ko‘ngillilar 
faol iyat in i  qo‘ l labquvvat lash 
bo‘yicha hukumat tomonidan amalga 
oshirilayotgan ishlar alohida namuna 
qilib ko‘rsatishga loyiq deb topildi 
va ilk mintaqaviy uchrashuv aynan 
yurtimizda tashkil etildi.

Qizg‘in muhokama yakunida 
xulosalar tinglandi, kelajak rejalari 
tuzildi.

Tadbir doirasida yurtimizdagi 
vazirlik va idoralar rahbarlarining 
Yoshlar  masala lar i  bo ‘y icha 
maslahatchilari ishtirokida “Davlat 
organlarida volontyorlik faoliyatini 
amalga oshirish” mavzuida o‘quv-
seminar tashki l  et i ld i .  Unda 
volontyor o‘zi kim, volontyor qanday 
bo‘lishi kerak kabi mavzularda 
suhbatlashildi. Shuningdek, davlat 
organlariga volontyorlarni keng 
jalb qilish bo‘yicha fikrmulohazalar 
o‘rtaga tashlandi. 

Rahmatjon BOBOJONOV
(“Xalq so‘zi”).



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 01.20   Topshirildi — 02.10         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir I. Ibrohimov.

Musahhih Sh. Mashrabboyev.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

HAR KIMNING O‘Z BOG‘I BO‘LSIN!

Egasi bor daraxt
Nurota tumanining Qo‘shquduq ovulidan 

to‘rt chaqirimcha shimolda Davlet og‘a 
Qodirovning otari joylashgan. Bugun bu 
yerda uning nabirasi Jumabek Davletov 
cho‘ponlik qilib, otabobosining kasbini 
davom ettirib keladi. U shu biyobonlarni 
vatan tutib, har bir giyoh va har bir zarrasiga 
bog‘langanki, jazirama yozi, qahraton 
qishidan ham o‘zicha hikmat topadi.

Aslida ushbu otarning Qizilqumdagi 
yuzlab cho‘pon manzillaridan deyarli farqi 
yo‘q. Qum barxanlari hosil qilgan tepaliklar 
orasiga — shamolga pana qilib uy, qo‘ra
qo‘ton tiklangan. Atrofi saksovul, quyonsuyak, 
juzgan va cho‘lning boshqa buta hamda o‘t
o‘lanlari bilan qoplangani bois unchamuncha 
bo‘ron yoki qum ko‘chkisi kor qilmaydi.

Cho‘pon uyining supasiga qadalib to‘rt 
tup tut daraxtining bo‘ybasti, tanasidagi 
“ajin”larga nazar solgan kishi ularning turli 
davrlarda qadalganini anglashi qiyin emas.

— Huv anavi ulkanini Qodir bobom 
qadagan ekan, — deydi Jumabek tutlarning 
soyadoriga ishora qilib. — Qo‘yechkidan 
qo‘riqlay olmaganidan bir emas, uch marta 
ekkan emish. Nihoyat, tanasiga quyonsuyakni 
(sertikan o‘simlik) chirmab, qartaytirib olibdi. 
Undan kichikrog‘i Davlat bobomdan, keyingisi 
esa otamdan esdalik. Manovi kichigini o‘zim 
ekkanman, tomiri hali suvga yetganicha yo‘q. 
Shuning uchun tagiga oftoba qo‘yib, to‘kilgan
sochilgan suv bilan ulg‘aytirib olyapmiz.

Jumabekning otaridagi quduqdan — 
salkam ellik besh qulochdan suv chiqadi. 
Anchagina sho‘r suv chorvani sug‘orishdan 
boshqa iste’molga yaramaydi. Ro‘zg‘or 
uchun ichimlik suvi esa har oy qariyb qirq 
kilometr olisdan avtoulovda keltiriladi. O‘z 
ichimlik suvi hisobidan cho‘lda to‘rt tup niholni 
o‘stirgan bu oddiy cho‘pon sulolasi haqida 
hikoya qilishimizga sabab esa inson istasa, 
qaqragan cho‘lda ham go‘zallik yaratishga 
qodirligi, egasi bor niholga zarar yetmasligini 
dalillashdir. 

Global zamonning global 
muammosi

To‘g‘ri, yuqoridagi misolda keltirganimiz 
— cho‘ponning biydek cho‘lda bitta daraxt 
ko‘kartirgani global miqyosdagi muammo 
yechimiga ko‘pam ta’sir o‘tkazmas, lekin 
birgina shu shijoat uning tahdidga befarq 
emasligini ifoda etadi.

Achinarli mushohada shuki, Orolning 
q u r i s h i  m i n t a q a m i z n i n g  e k o l o g i k 
muvozanatiga o‘tgan asrning 60-yillarida 
tahdid sola boshlagan. O‘tgan oltmish 
yil ichida yetkazilgan iqtisodiy, ijtimoiy va 
ekologik zararni aniq raqamlarda ifoda etish 
mushkul. Biroq birgina raqam — qurigan Orol 
tubidan ko‘tarilgan qum, tuzli chang miqdori 
30 baravargacha ortib ketganligi natijasida 
yuzaga kelgan tuproq eroziyasi va havoning 
ifloslanishi odamlar salomatligiga, turmush 
sharoitiga va atrofmuhitga salbiy ta’sir 
ko‘rsatdi. Orolbo‘yi mintaqasida surunkali 
bronxit bilan kasallanganlar 2010-yili har 
100 ming kishining 521 nafarini tashkil etgan 
bo‘lsa, 2016yilga kelib, bu ko‘rsatkich 1046 
taga yetdi. Biologik xilmaxillik — o‘simlik 
va hayvonot olamiga katta qiron kelib, 
Orolbo‘yida yashagan Osiyo gepardi, Kaspiy 
yo‘lbarsi, Ustyurt qulonlari qirilib ketdi. Har 
yili bo‘ronlar Orol dengizining qurigan tubidan 
15 dan 75 mln. tonnagacha qum, chang va 
tuzni 400 kilometrgacha Markaziy Osiyo 
kengliklariga yoyib, misli ko‘rilmagan ekologik 
fojiani vujudga keltirdi.

Afsuski, uzoq yillar ushbu fojia asoratlarini 
yumshatish yo‘lida ta’sirchan amaliy tadbirga 
qo‘l urilmadi.

Mamlakatimiz rahbari 2018yilda Orol 
dengizining suvi qurigan tubida “yashil 
qoplamalar” barpo etish tashabbusini 
i lgari surib, shu asosda yurtimizning 
barcha hududidan maxsus texnikalar jalb 
etilgan holda 2018 — 2021yillarda dengiz 
chekingan hududning 1,7 mln. gektarlik 
maydonida saksovul, cherkez, qandim 
kabi sho‘rga va qurg‘oqchilikka chidamli 

o‘simliklardan iborat yashil qoplamalar barpo 
qilindi. 

Muammoni bartaraf etishda amaliy 
tadbirlar fursati yetganligiga xalqaro 
hamjamiyat e’tibori qaratilib, 2021yilning 
18may kuni BMT Bosh Assambleyasi 
7 5 - s e s s i y a s i n i n g  y a l p i  m a j l i s i d a 
mamlaka t im iz  P rez iden t i  Shavka t 
Mirziyoyevning taklifiga ko‘ra, “Orolbo‘yi 
mintaqasini ekologik innovatsiyalar va 
texnologiyalar zonasi deb e’lon qilish 
to‘g‘risida”gi maxsus rezolyutsiya bir ovozdan 
qabul qilindi. Shu tariqa Orol dengizining 
qurigan tubida 2023-yilda 100 ming gektar 
maydonda “yashil qoplamalar” — himoya 
o‘rmonzorlari barpo etildi. 2026-yilga borib 
esa ushbu o‘rmonzorlar hajmini 2,5 mln. 
gektarga yetkazish rejalashtirilmoqda.

2020yil 12fevral kuni “O‘zbekiston 
Respublikasi Prezidenti huzuridagi Orolbo‘yi 
xalqaro innovatsiya markazining faoliyati 
samaradorligini oshirishga doir qo‘shimcha 
choratadbirlar to‘g‘risida”gi 
Prezident qarori qabul 
qilinib, unga muvofiq, 
Orol dengizi qurishi 
o q i b a t l a r i n i 
bartaraf etish 
h a m d a 
s a y y o h l a r 
s o n i n i 
ko‘paytirishga 
q a r a t i l g a n 
“My garden in 
the Aral Sea” 
(“Oroldagi bog‘im”) 
agro va ekoturizm 
loyihasi amalga oshirildi. 
Shuningdek,   2020y i l 
6-oktabrda “O‘zbekiston Respublikasida 
o‘rmon xo‘jaligi tizimini 2030yilgacha 
rivojlantirish konsepsiyasini tasdiqlash 
to‘g‘risida”gi Prezident qaroriga muvofiq 
Orol dengizining qurigan tubida o‘rmonzorlar 
barpo etish choratadbirlarini amalga oshirish 
bo‘yicha “Yo‘l xaritasi” hamda bir qator 
muhim hujjatlar ishlab chiqilib, amalda ijrosi 
ta’minlanmoqda.

Xususan, 2022 — 2026yillarda Orol 
dengizining suvi qurigan tubi va Orolbo‘yi 
hududlarida “yashil qoplamalar” — himoya 
o‘rmonzorlarini barpo etish borasida BMT 
Taraqqiyot dasturi, Yevropa Ittifoqi, YUNISEF, 
Islom taraqqiyot banki, ICBA xalqaro markazi 
bilan yaqin aloqalar o‘rnatildi. BAA, Xitoy, 
Tunis, Shveysariya va Kanada olimlari 
bilan birgalikda Orolbo‘yining sho‘rlangan 
va qumloq yerlarini tadqiq qilish va “yashil 

qoplamalar” yaratish yuzasidan ilmiy 
hamkorlik ishlari yo‘lga qo‘yildi. Ispaniya, 
Slovakiya, Yaponiya, Koreya Respublikasi 
olimlari bilan birgalikda cho‘lbop o‘nlab 
daraxt va butalar hamda o‘simliklarni 
mahalliylashtirish bo‘yicha sinov tadqiqotlari 
olib borildi. Qizilqum iqlimiga moslashgan 
saksovul, qandim va teresken bilan birga 
Ispaniya kompaniyasi bilan hamkorlikda 
qurigan dengiz tubi iqlim-sharoitida yangi 
“Atripleks” cho‘l o‘simligi ham sinovdan 
o‘tkazildi.

Sahroning yashil qalqoni
Mutaxassis larning ta ’k id lashicha, 

Orol dengizining qurigan tubida “yashil 
qoplama”lar hosil qilinishi, saksovulzorlar 
barpo etish ikkinchi yildanoq samara berib, 
beshinchi yildan boshlab 70, o‘n yildan keyin 
esa yuz foizga qadar chang va tuz bo‘ronlari 
ko‘tarilishi va ko‘chishiga barham berarkan. 

Shu bois Vazirlar Mahkamasining 
2020-yil 25-noyabrdagi  

“ R e s p u b l i k a 
h u d u d l a r i d a 

o‘ rmonzor lar, 
shun ingdek, 

Orol dengizi 
va Orolbo‘yi 
hududlarida 
“ y a s h i l 
qoplamalar” 
barpo etish 

b o ‘ y i c h a 
q o ‘ s h i m c h a 

chora tadbi r lar 
to‘g‘risida”gi qarorida 

Orolbo‘yi mintaqasiga 
kiruvchi Buxoro, Navoiy, Xorazm 

viloyatlarida himoya o‘rmonzorlari barpo 
etish choralari belgilangan. Xususan, 2022 
— 2026-yillarda Navoiy viloyatida 250 
ming gektar maydonda qandim, cherkez 
va saksovuldan iborat o‘rmonzorlar tashkil 
qilish rejalashtirilib, uning asosiy qismi 
Qizilqumning Uchquduq tumani hududiga 
to‘g‘ri keladi.

— Vazirlar Mahkamasining qarori asosida 
tumanimizda 2022 — 2026-yillarda 100 ming 
gektar maydonda saksovulzor barpo etish 
vazifasi yuklatilgan, — deydi Uchquduq 
tumani o‘rmon xo‘jaligi rahbari Ilhom Saidov. 
— Shu rejaga asosan, o‘tgan yili 20 ming 
gektar maydonga saksovul urug‘larini ekib, 
71,6 tonna saksovul urug‘i yig‘dik.

Yaratilgan saksovulzorlar cho‘lning 
mikroiqlimini yaxshilab, yaylovlarning 

mahsuldorligini oshiradi. Negaki, saksovul 
qorako‘l qo‘ylar va tuyalarning ozuqa manbai 
hisoblanadi. O‘rmon himoya “kamarlari” 
tufayli yaylovlarni boshqarish, yaylov xo‘jaligi 
amaliyotida aylanma cho‘l yaylovlarni joriy 
etish osonlashadi. Ahamiyatlisi, saksovulzor 
cho‘llanish jarayonini sekinlashtiradi, yer ustki 
qismida shamolning tezligini kamaytiradi, 
chang to‘zonlari yuz berib havoga tuz va qum 
zarrachalari ko‘tarilishini to‘xtatadi.

Ayonki, bir tup saksovul o‘simligi to‘rt 
tonna qum ko‘chishining oldini oladi, 1 
gektar saksovulzor esa yil davomida 1135 
kg. karbonat angidrid gazini yutib 835 kg. 
kislorod ajratadi.

Umuman, saksovuln i  o ‘z iga xos 
biolaboratoriyaga ham qiyoslash mumkin. 
Uning tanasida jon saqlab ko‘paygan 
trixogrammalar cho‘lni bir qator zararli 
hasharotlardan tozalaydi. Uning namlikkacha 
yetgan ildizlari tegrasida (ikki kvadrat metr 
atrofida) mavsumiy giyohlar oziqlanadi.

Xullas, ana shunday beqiyos xosiyatli 
o‘simlikni asrab-avaylash va ko‘paytirishni 
hayotning o‘zi taqozo etadi. Uni tabiiy va 
inson omili bilan bog‘liq nobudgarchiliklardan 
asrash esa jamiyatda ekologik madaniyat 
yuqoriligining ko‘zgusidir. U har bir kishida  
bolalikdan shakllanib, tabiatga nisbatan 
mehr avloddan-avlodga o‘tmog‘i lozim. 
Bu mehr va munosabat, avvalo, hovlimiz, 
ko‘chamiz, mahallamizni ozoda tutish, 
ko‘kalamzorlashtirishda o‘z aksini topadi.

Shu o‘rinda yana bir ibratli misol. 
Karmana tumanining Azamat mahallasida 
istiqomat qiluvchi Yigitali Toirov kaftdekkina 
issiqxonasida banan, papayya, apelsin, 
mandarin, laym kabi sitrus mevalar 
yetishtiradi.

— Bu ko‘chatlarni 2021yili tomorqamizga 
shunchaki shinavandalikka ekkan edim, — 
deydi Y. Toirov. —  Hammasi tutib, avjga 
kirganidan so‘ng ko‘zim qiymay, issiqxona 
qurdim. Bu yil birinchi hosilni berdi...

Ch indan ham,  qo ‘ l  qovush t i r ib , 
osmondan chalpak yog‘ ish in i  kut ib 
o‘tiradigan davrlar o‘tdi. Afsuski, hayhotdek 
tomor qasiga beda va makkajo‘xori ekib, 
o ‘ r tas iga mol  arqonlab qo‘yganlar, 
xo‘jako‘rsinga ko‘chat qadab oldiortiga 
qaramay ketayotganlar hamon yonimizda. 
Sizu biz bilan bir zaminda yashab, nafas 
oladi. Shunday ekan, toza havo manbai 
— yashillik hayot abadiyligining tantanasi 
ekan, har kimning o‘z bog‘i bo‘lsin!

Temur ESHBOYEV
(“Xalq so‘zi”).

Olam yaralganidan buyon inson tabiiy muhitning bir bo‘lagi sifatida 
yashaydi. Ushbu muhitda ekologik muvozanat buzilishida uning ishtirokini 
boshqa biror mavjudot bilan solishtirib bo‘lmaydi. Boshqacharoq aytsak, 
inson va atrof-muhit munosabatlarida vaziyat ortga qaytmas chiziqqa 
yaqinlashayotganligiga oid yuzlab misollar keltirish mumkin.

Tabiiy muvozanatni asrash yo‘lida nimani qilish va nimalarni qilmaslik 
lozimligi ayni paytda barchaga kunday ravshan. Biroq har biriga o‘nlab 
sabab va bahonalar topayotgan inson hamon tabiat bilan murosa yo‘lini 
topolmayotganligi ham bor gap.

Onajonim, tabiat

N u k u s  s h a h r i d a  “ Tu r o n b a n k ” 
loyihalari Qoraqalpog‘iston rivojiga hissa 
qo‘shmoqda” mavzuida o‘tkazilgan  press-
tur doirasida bankning uzoq yillik faoliyati, 
shu bilan birga, hududda tadbirkorlikni 
rivojlantirishda mazkur bankning o‘ziga xos 
o‘rni borligi alohida ta’kidlanib, bu boradagi 
islohotlar yangi ishga tushirilgan korxonalar 
misolida ko‘rsatib berildi. 

Tadbir avvalida ommaviy axborot 
vositalari xodimlari “Turonbank” ATB 
Qoraqalpog‘iston Respublikasi bank 
xizmatlari markazining faoliyati bilan 
tanishtirildi. 

Ta’kidlanganidek, so‘nggi yillarda 
Xalqaro moliya korporatsiyasi bilan 
hamkorlikda olib borilayotgan keng 
qamrovl i  t ransformatsiya jarayon
lari natijasida bank faoliyatida raqamli 
texnologiyalar joriy qilinib, mijozlarga 
yanada qulay hamda tezkor bo‘lgan takliflar 
taqdim etilmoqda. 

— Bankning Qoraqalpog‘istondagi 
markaz i  ham,  mana 33 y i ld i rk i , 
mijozlarimizga beminnat xizmat qilib 
kelmoqda, — deydi “Turonbank” ATB 
Qoraqalpog‘iston Respublikasi bank 
xizmat lar i  markazi  rahbar i  Sadik 
Utemuratov. — Bankimizning markaziy 
ofisida joriy qilinayotgan yangilanishlar, 
o‘zgarishlarni “Turonbank” aksiyadorlik 
tijorat bankining har bir bo‘linmasida, 
shu jumladan, Qoraqalpog‘istondagi 
markazida ham ko‘rish mumkin. Ayni 

vaqtda biz ham hududimizdagi mijozlarga 
samarali bank xizmatlarini ko‘rsatish 
bo‘yicha zarur tadbirlarni amalga oshirib 
kelmoqdamiz. O‘zimizga qarashli 4 ta 
ixcham va samarador bank xizmatlari 
ofisini tashkil qilganmiz. Markaz bilan 
birga ushbu ofislarimiz ham jismoniy va 
yuridik shaxslarning moliyaviy ehtiyojlarini 
qondirish bo‘yicha bank xizmatlarini 
ko‘rsatyapti. 

E’tiborlisi, bankimiz kreditlaridan 
foydalangan ko‘plab tadbirkorlar yangi 
korxonalar tashkil qil ib, mavjudlari 
faoliyatini kengaytirishayotir. Albatta, 
yangi loyihalarni ishga tushirishda, yangi 
ish o‘rinlari yaratishda bank xizmati, ya’ni 
kreditlarining foydasi tegayotgan ekan, biz 
bundan mamnunmiz.

OAV vakillari yuqorida ta’kidlangan 
“Turonbank”ning moliyaviy ko‘magi 
bilan faoliyatini yo‘lga qo‘ygan hamda 
kengaytirayotgan bir necha korxonalarda 
bo‘ldi. 

Dastlabki manzil — Nukus shahrida 
joylashgan “Kardar academy school” 
zamonaviy xususiy maktabi bo‘ ldi. 
2016yilda o‘quv markazi sifatida ish 
boshlagan korxona davlatimiz tomonidan 
yaratib berilgan sharoitlar natijasida 
2020-yilda yirik ta’lim muassasasini 
ishga tushirdi. Bugungi kunda bu yerda 
330 nafar bola 1sinfdan 4sinfgacha 
boshlang‘ich va 5sinfdan 9sinfgacha 
yuqori sinflarda bilim olmoqda. Xususiy 

maktab matematika, informatika va 
ingliz tili fanlarini chuqur o‘rgatishga 
i x t i sos lash t i r i l gan  bo ‘ l i b ,  Buyuk 
Britaniyaning “Cambrindge Assessment” 
metodikasi orqali ta’lim beriladi.

O ‘ q u v c h i l a r g a  k u n  d a v o m i d a 
uch mahal  s i fa t l i  mahsulo t la rdan 
tayyor langan iss iq  ovqat lar  ber ib 
boriladi. Asosiy darslardan so‘ng esa 
mental arifmetika, shaxmat, ingliz tili, 
raqs, xitoy tili yo‘nalishlari bo‘yicha 
to‘garaklar faoliyat yuritadi. 

Yana bir ahamiyatli jihati, xususiy 
maktabga 60 nafar tajribali pedagog jalb 
etilgan bo‘lib, ularning qariyb 70 foizi oliy 
toifali o‘qituvchilardir. 

Albatta, bu kabi ishlarni amalga 
oshirishda davlatimiz rahbarining “Nodavlat 
umumiy o‘rta ta’lim tashkilotlari tarmog‘ini 

kengaytirish va ushbu 
jarayonga tadbirkorlik 
s u b y e k t l a r i n i  j a l b 
qilish imkoniyatlarini 
oshirish choratadbirlari 
to ‘g ‘ r is ida”g i  qaror i 
huquqiy asos bo‘l ib 
xizmat qilmoqda. 

S h u n d a n  s o ‘ n g 
tadbir ishtirokchilari 
“Kardar” brendi ostida 
bir necha yo‘nalishda 
faoliyat ko‘rsatayotgan 

korxonaning ishlab chiqarish sexida 
bo‘lishdi. 

Mazkur korxona o‘z faoliyatini 2012yil 
Nukus shahrida “Kardar” brendi ostida 
yog‘och va temir eshik romlarini ishlab 
chiqarishdan boshlagan. Keyinchalik 
yumshoq mebellar hamda temir buyumlar 
tayyorlash, shuningdek, qizdirilgan oynaga 
ishlov berish faoliyati bilan shug‘ullanishni 
yo‘lga qo‘ydi.

Qariyb ikki gektar maydonda bugun 
o‘ndan ortiq ishlab chiqarish bo‘limlari 
mavjud bo‘lib, umumiy hisobda 300 nafar 
xodim mehnat qilayotir. Temir, taxta va 

shishaning yuzdan ortiq 
turlari mavjud. Yillik 20 mlrd. 
so‘mlik mahsulot ishlab 
chiqariladi. 

M a z k u r  l o y i h a n i n g 
umumiy qiymati qariyb 
1,5 mln. AQSH dollari 
bo‘lib, shundan 1 mln. 
AQSH dollari “Turonbank” 
AT B  “ N u k u s ”  b a n k 
xizmatlari  markazining 
k r e d i t i  h i s o b l a n a d i . 

Moliyaviy ko‘mak evaziga Xitoy Xalq 
Respublikasidan zamonaviy uskuna va 
texnologiyalar olib kelingan. Mahsulotlarni 
qo‘shni davlatlarga eksport qilish bo‘yicha 
ishlar olib borilmoqda.  

Presstur ishtirokchilarining keyingi 
manzili — “Kinderland Nukus” nodavlat 
ta’lim muassasasi bo‘ldi.

— Qoraqalpog‘ istonda dast labki 
xususiy bog‘chalar 2014yilda faoliyatini 
boshlagandi,  — deydi “Kinderland 
Nukus” nodavlat ta’l im muassasasi 
direktorining o‘quv ishlari bo‘yicha 
o‘rinbosari Zina Saparova.  — Albatta, 
yangilikni joriy qilish oson bo‘lmadi. 
Dav la t im iz  tomon idan  ya ra t i l gan 
sharoitlar va respublika rahbariyatining 
q o ‘ l l a b - q u v v a t l a s h i  n a t i j a s i d a 
f a o l i y a t i m i z n i  b o s h l a d i k .  L e k i n 
o‘zimizning binomizga ega emasdik, 
i jarada o‘t irgan holda faoliyatimizni 
davom ettirdik. 

Oradan ko‘p o‘tmay “Turonbank”ning 
kreditlari evaziga zamonaviy binoga 
ega bo‘ldik. Ko‘rib turganingizdek, 
kichikkina xususiy bog‘cha sifatida ish 
boshlagan muassasamizda bugungi 
kunda maktab ta’limi ham yo‘lga qo‘yilib, 
Nukus shahridagi yirik hamda taniqli ta’lim 
muassasasiga aylandi. 

Ta’kidlash joizki, bugungi kunda 
“Kinderland Nukus” nafaqat bog‘cha, 
balki xususiy maktab darajasiga ham 
yetdi. Hozirgi kunda 1sinfdan 5sinf
gacha 170 nafarga yaqin bola lar 
o‘qitilyapti. Shuningdek, yana 150 nafar 
bolajon bog‘chada tarbiyalanmoqda. 
U la rga  o ‘ndan  z iyod  o l i y  to i fa l i 
pedagoglar ta’lim berayotir. 

Shundan so‘ng tadbir ishtirokchilari 
shisha tolasidan qurilish setkasini ishlab 
chiqarishni yo‘lga qo‘ygan “Asadbek glass 
fiber” mas’uliyati cheklangan jamiyatida 
bo‘lib, bu yerda mahsulot ishlab chiqarish 
jarayoni bilan tanishdi.

BANK MUASSASALARIDA

TADBIRKORLARGA MOLIYAVIY KO‘MAK
HUDUDDA KO‘PLAB YANGI ISH O‘RINLARINI YARATISH, AHOLI TURMUSH DARAJASINI YANADA YAXSHILASHGA XIZMAT QILMOQDA

Mamlakatimizning moliya bozorida 33 yildan buyon samarali 
mehnat qilib kelayotgan “Turonbank” aksiyadorlik tijorat banki 
bugungi kunda respublika bo‘yicha o‘zining 21 ta bank xizmatlari 
markaziga ega. Shuningdek, 70 dan ziyod ofislari orqali 622 
mingdan ortiq yuridik hamda jismoniy shaxslarga sifatli xizmat 
ko‘rsatib kelayotir.

REKLAMA

Tadbir davomida “Turonbank” loyihalari Qoraqalpog‘iston rivojiga hissa 
qo‘shayotgani amaliy ishlarda namoyish etildi. Albatta, bank tomonidan tadbirkorlarga 
moliyaviy ko‘mak berish ko‘plab yangi ish o‘rinlarini yaratish barobarida, aholi 
turmush darajasini yanada yaxshilash, respublika iqtisodiyotini oshirishga xizmat 
qilmoqda.

G‘ayrat OTAJONOV
(“Xalq so‘zi”).

Xizmatlar litsenziyalangan.

Fakt va raqamlar

“Yashil makon” 
umummilliy loyihasi:

GALDAGI VAZIFALAR, 
YANGI TASHABBUSLAR

Joriy yilda
“Yashil makon” umummilliy 
loyihasi doirasida bir qator 

ishlar amalga oshiriladi. 
Xususan:

— bahorda 125 million tup 
ko‘chat ekilishi mo‘ljallangan;

—  f o y d a l a n i s h g a 
t o p s h i r i l a d i g a n  2 , 5 
mingta ko‘p qavatli uy 
hududin ing 30 foizida, 
38 ta “Yangi O‘zbekiston” 
massivining har birida kamida 
1 gektardan yashil xiyobonlar 
tashkil qilinadi;

— joylarda 444 ta yashil bog‘ 
va 160 ta jamoat parkiga asos 
solinadi; 

— “Mening bog‘im” loyihasi 
ishga tushiriladi.


